
Кириш


Иқтисодий ва социал география ҳам бошқа фанлар қатори замонамизнинг муҳим ва катта илмий —амалий аҳамиятга молик болган фанларига айланмокда. Ушбу фаннинг бетакрор ҳусусиятлари, яъни турли ҳудудий кўламда фикр юритиш ва мулоҳаза қилиш, умумийлик билан ҳусусийлик, глобаллик билан регионаллик, комплекслик билан системаликни, уйғунлаштириш, айни пайтда замонавий иқтисодий билим ва юксак географик маданиятга эга бўлиши унинг барча фанлар тизимида мустақиллигини асослаб беради.


Тажриба шуни кўрсатадики, талаба ва аспирантларимиз кўп ҳолларда мазкур фаннинг ана шундай жозибали ҳусусиятларини тўла англаш қобилятига эга эмаслар. Айниқса кичик ҳудудларда кенг ва комплекс тадқиқотлар олиб боришда, ноананавий (тор маънодагн социал география) соҳалар билан шуғулланиш, системали ва экологик ёндошув, картоғрафия ва статистиқ методларни самарали қўллашда анчагина етишмовчиликлар ёки камчиликлар мавжуд.


Ушбу фан доирасида ўрганиладиган мавзулар сони ва йўналишлари жуда кўп ва серқиррали. Чунки бундай тадқиқотлар алоҳида соҳалар (иқтисодий, демографик, ижтимоий, сиёсий, тарихий ва қ.к) бўлиши билан бирга улар ҳудуд миқёсида олиб борилиши мумкин. Чунончи, саноат, қишлоқ хўжалиги, транспорт ва уларнинг тармоқлари, аҳоли, унинг табиий ва меқаниқ ҳаракати, шаҳар ва қишлоқ жойлар, аҳолига хизмат кўрсатиш соҳалари географияси кабиларнинг ҳар бири алоҳида географик тадқиқот объекти ва предмети бўла олади.


Шу билан ҳозирча унча анъанавий тус олмаган дин, тиббиёт, урф —одат, ҳаёт тарзи, жиноят географиясига ўқшаб долзарб йўналишларни ўрганиш муҳим аҳамият касб этади. Шунингдек, маданий, тарихий, сиёсий географияга доир мавзулар ҳам махсус тадқиқотларини талаб қилади.



Алоҳида — алоҳида туркум соҳалардан ташқари уларнинг ҳудудий бирикма ва мажмуалари, турли даражадаги иқтисодий районлар тарихи, тавсифи ва такдири географик тадқиқотларнинг аввалги қаторларида туради. Айни пайтда мамлакатимизнинг геосиёсий мавқеи ва жаҳон ҳамжамиятида тутган ўрни, ташқи иқтисодий ва маданий алоқалари, ягона иқтисодий минтақаларнинг шаклланиш муаммолари, қорижий давлатлар билан қўшма корхоналар қуриш географиясини ўрганиш ва бошқалар изланувчилар учун қизиқарли тадқиқот объекти бўлиши шубҳасиздир.


Соҳавий ва ҳудудий географик изланишлар, албатта, ҳозирги иқтисодий ва сиёсий вазият ҳамда мамлакатимиз олдида турган муҳим вазифаларни ҳам ҳисобга олган ҳолда бажарилиши керак. Бу борада, айниқса, Ўзбекистон Республикасининг сиёсий мустақиллиги, миллий иқтисодиётнинг шаклланиши ва унинг бозор муносабатларига ўтиш ҳусусиятларини ўрганиш катта аҳамиятга эга.



Мамлакатнинг ёқилғи, дон ва йўл мустақиллигига эришуви, қишлоқ жойларида ижтимой инфраструктурани жорий этиш ва бу ерларга саноатни олиб кириш, экологик муҳитни яқшилаш, инсон манфаатларининг устуворлигини таъминлаш каби дастурий вазифалар ҳам эътибордан четда қолмаслиги лозим.

1. АҲОЛИНИ ГЕОГРАФИК ЎРГАНИШ.


Иқтисодий ва социал ёки умумжаҳон анъаналарига мос равишда ижтимоий геогафия фани тизимида аҳоли ниҳоятда муҳим ва марказий ўринни эгаллайди. У баъзи олимлар таъбири билан айтганда , ушбу фаннинг ички ўзак бўлаги, қаноти сифатида хизмат қилади. Шу боис иқтисодий ва социал географияда аҳолига эътибор жуда кучли бўлган. Ҳатто жаҳон географиясида ҳам вазият деярли шундай: маълумотларга қараганда, географияда бажарилаётган жамики илмий ишларнинг чорагидан кўпроғи айнан ана шу аҳоли муаммоларига тўғри келади.



Аҳоли - маълум бир ҳудудда жойлашган кишилар бирлиги, жамоасидир. Бинобарин, қалқимиз уни «аҳл» кўринишида ҳам ишлатиб келишган; туман аҳли, шаҳар аҳли ва қ.к. Шу билан бу ерда яшовчи қалқларнинг якдиллиги, дўстлиги, аҳиллиги таъкидланган. «Қалқ» аҳоли тушунчасидан бироз фарқ қилади, у этнографик маънога яқин туради, фуқаро ҳа кўпроқ ҳуқуқий, сиёсий мазмунга эга. «Шахс» тушунчаси асосан фалсафа, социология фанида ишлатилади.

Аҳолининг рус тилида «население» деб юритилишида озроқ камчилик, тушунмовчилик мавжуд. Чунки «население» сўзи кенгроқ биологик маънога эга бўлиб, у фақатгина аҳолига, кишилар мажмуасига тегишлигина эмас. Чунончи, қушлар, ҳайвонлар аҳолиси, популяцияси деб айтиш ҳам мумкин. Ана шу чалкашликни бартараф этиш мақсадида рус илмий адабиётларида «народонаселение» (яъни, людское, а не животное население) тушунчаси қўлланиладики, бу мазмун ва моҳиятига кўра тўғрироқдир. Бироқ ўзбек тилида аҳолини бошқача талқин қилишга эҳтиёж йўқ, ҳро у ҳамма вақт кишилар бирлигини англатган.



Аҳоли жуда қамрови кенг, мураккаб объект-тизим ҳисобланади. Моҳиятан у тўла маънода социал— иқтисодий категориядир. Аҳоли муаммоларининг турли қирралари билан қатор фанлар, шу жумладан, демография, этнография, тарих, социология, иқтисод, тиббиёт ва бошқалар шуғулланади: бу ягона, умумий бўлган объектда барча фанларнинг ўзига қос алоҳида жиҳатлари, томонлари, фақат уларнигина қизиқтирадиаган ва бинобарин, тадқиқот доирасига мос тушадиган қирралари мавжуд.

Юқоридаги фанлар қаторида аҳолини ўрганишда географиянинг ҳам ўзига муносиб ўрни бор. Бу ҳисса, балки, бошқа фанларга кўра кўпроқдир. Аҳоли туғилади, ўкийди, ишлайди, уйланади. оилали бўлади, фарзанд кўради, дам олади, даволанади, вафот этади ва қ.к. Унинг, аниқроғи Ҳазраги Инсоннинг «дунёси» бор, у том маънода яшайди, турмуш шароити ва тарзи, эътиқоди, моддий ва маънавий ҳаёти, урф — одатига эга. Ана шу серқиррали аҳоли билан туташ булган муаммоларнинг- ҳудудий жиҳатларини география ўрганади. Ҳро, юқоридаги воқеалар (табиий ва нотабиий, сиёсий, иқтисодий ва ижтимоий ҳодисалар) фақатгина қачон ва маълум вақт доирасидагина эмас, балки қаердадир  муайян географик муҳитда, ҳудуд-маконда содир бўлади. Шу нуқтаи назардан қараганда, география аҳолини ўрганишда юқорида тилга олинган фанлар натижаларини умумлаштирувчи вазифасини ҳам ўтайди.

Демак, аҳолини «соф», махсус географик ўрганишдан ташқари, уни қўшни, турдош фанлар қиррасида ҳам тадқиқ этиш мумкин. Бу ҳа фаннинг рнвожланишидаги муҳим ижобий ҳусусияти, ички имконияти ва фазилатига ишорадир. Аммо бу ерда ниҳоятда эҳтиёткорлик талаб этилади, акс ҳолда география қолиб қўшни фанга, бир қирғоқдан бошқасига ўтиб кетиш қавфи бор. Агар ана шу меъёр ва мезонларга риоя қилинсаса, турли фанлар усулларидан фойдаланиши туфайли самарали натижаларга эришилади ва бундай тадқиқотларнинг амалий аҳамияти ҳам беқиёс салмоқли бўлади.

Масалан, аҳолининг иқтисодиёт фани қиррасида ўрганилиши унинг, энг аввало, меҳнат фаолиятига устувор эътибор берилишини тақозо этади. Шунинг учун бу йўналишда асосан меҳнат бозорининг шаклланиши ва улардан фойдаланишнинг ҳудудий жиҳатлари тадқиқ қилинади. Ҳудди шундай, социология фани қиррасида аҳолини ўрганишда, авваламбор, унинг шақс сифатида шаклланиши, ҳаёт фаолияти, яшаш шароити ва тарзи, касб — қунари ва ҳ.к лар маълум ҳудудий бирликлар доирасида таҳлил этилади. Бундай ёндошувни социография ва социогеография деб аташ ўринли. Бирок бу тор маънодаги социал географиядир, кенг тарзда ҳа у, юқорида таъкидлаганимиздек, ижтимоий (инсон, гуманитар) географиясига мувофиқ келади.

Аҳолини ўрганишда география фани айниқса демография билан яқин туради. Агар демография аҳолини биосоциал категория сифатида унинг табиий ва миграция қаракатларини тадқиқ этса, география ана шу муаммоларга, энг аввало, макон жиҳатдан, ҳудудий тафовутларни аниқлаш нуқтаи назаридан қарайди.

Географик томонларни ўрганишда икки ҳолатга эътибор қаратмок лозим. Гап шундаки, бу ерда баъзан геодемография тушунчаси ишлатилса, бошқа ҳолларда демогеография деб юритилади. Хўш қайсиниси тўғри? Аслини олганда иккала тушунча ҳам қўлланишига тўла ҳақли. Аммо уларни ўз ўрнида, мавридида ишлатган маъқулроқ.

Ушбу луғавий муаммони қал этиш учун тизим—таркиб ғоясига мурожаат этамиз. Маълумки, ҳар кандай тизим (таркиб) асосан икки кўринишда бўлади: бири тармоқ, соҳа тизими бўлса, иккинчиси ҳудудий ва геотизимдир. Турли қил шароитларда улар бирламчи ёки иккиламчи ва демак, тизим ёки таркиб махомида келиши мумкин. Бу ерда бири гапнинг эгаси бўлса, иккинчиси унинг кесими вазифасини ўтайди.

Юқоридаги фикр ва мулоҳазалардан келиб чиққан ҳолда қўйилган муаммо ечимига қайтайлик. Чунончи, демография деганда бирламчи «демо», яъни туб демографик жараёнлар) назарда тутилади. Мазкур тушунчанинг иккинчи қисми ҳа ана шу жараёнларнинг ҳудудий тафовутлари, фарқланишини англатади. Масалан, аҳолининг туғилиш жараёнини ўрганиш ишнинг асосий мақсади бўлса, у ҳолда бу соҳа тизими шаклида кўринади. Бирок, ўз —ўзидан маълумки, бу жараён ҳамма жойда ҳам бир қил эмас, у ўзининг ҳудудий таркиби ва ҳусусиятига эгадир. Бинобарин, бу ерда ҳудуд масаласи соҳа, тармоқ тизимига нисбатан иккиламчи, таркиб шаклида намоён бўлади.

Геодемография ҳар кўрилган ҳолатнинг аксидир; бунда улар ўз ўринларини алмаштиришади, яъни ҳудуд— тизим, демографик жараён таркиб вазифасини олади. Агар биз Наманган вилояти аҳолисини ўрганмоқчи бўлсак, унда содир булаёнан демографик жараёнларни инобатга олишимиз даркор. Бошқача қилиб айтганда, у ерда вилоят аҳолисининг ўсиши ва жойланишига таъсир этувчи табиий ва меқаник қаракатларни таҳлил қилиш талаб қилинади.


Шу билан бирга таъкидлаш лозимки, геодемографик ёндашув маълум босқичда демография ва, аксинча, демогеографик тадқиқот геодемографик таҳлилга ўтиб туради. Келтирган мисолимизда Наманган вилояти туманларида аҳолининг табиий қаракатини ҳаракатини ўрганиш геодемографик тадқиқотнинг демографик таҳлилга ўзгаришини билдиради.


Албатта, географик тадқиқотларда ўзимизнинг фанимизга устувор урғу бериш мақсадида бундай йўналишларни “геодемография” деб аташ тўғрироқдир. Моҳиятан у “регионал демография” тушунчасининг ўзагинасидир (ҳудди регионал демография) тушунчасининг ўзгинасидир (ҳудди регионал иқтисод, гноиқтисодга ўхшаш). Ўз навбатида, касиби демограф бўлган мутахассислар улар қизиқтирган муаммонинг ҳудудий томонини ҳам ўрганишлари керак. Бу йўсинда уларга демографик тадқиқот сифатида бағолашлари мумкин.
Аҳолини асосан географик жиҳатдан ўрганишда ҳам икки йўналиш мавжуд. Биринчисида аҳолига унинг ўсиши, ёши ва жинси, миллий таркиби масалаларига кўпроқ эътибор берилса, иккинчисида бу жараёнларнинг натижаси — аҳоли пунктлари, шаҳар ва қишлоқлар тури туради. Рус тилида бу ҳолат «расселение» атамаси билан ифодаланади. Ўзбек тилида ҳозирча унга айнан мос келувчи мақбул тушунча йўқлиги сабабли, уни тахминан ёки шартли равишда аҳоли ва аҳоли манзилгоҳларининг жойланиши, уларнинг катта — кичиклиги, ўзаро ҳудудий муносабатлари маъносида англатишга тўғри келади.


Турли йирикликдаги шаҳар ва қишлоқлар, уларнинг мураккаб тизимлари аҳолининг ҳудудий ташкил этиш шаклларидир. Унинг ижтимоий ташкил этилишидаги шакллар эса ҳар хил ёш, жинс, миллат, элат, касб-ҳунарга мансуб кишилар уюшмаси бўлиб, уларга макон жиҳатдан умумийлик шарт эмас.


Шундай қилиб, биз юқорида аҳолини ўрганишда демографик жараёнларнинг муҳим ўрин тўтишини таъкидладик. Бу хусусида иқтисодий масалалар ҳам анчагина аньанавий ҳусусиятга эга бўлса, қолган «қирравий» йўналишлар унча ривожланмаган. Биз бу ерда аҳолини социология, психология, тиббиёт ва бошқа фанлар билан ҳамкорликда таҳлил этилишини назарда тутмокдамиз.


Дарҳақиқат, ўтган йиллар ва шўролар даврида аҳоли иқтисодий география учун (қолаверса, мамлакат рақбарияти учун ҳам), энг аввало, меҳнат ресурси, ишчи кучи, яъни иқтисодий категория сифатида талқин қилинар эди. У ишлаб чиқаришнинг эгаси, субъекти даражасида баҳоланарди, ҳолос. Ваҳоланки, аҳоли — кишилар бутун умрлари давомида фақатгина ишламайдилар, балки улар айни пайтда ўзлари яратган моддий ва маънавий бойликни истеъмол ҳам қиладилар. Афсуски, фанимизда ана ана шу инсоний, ижтимоий жиҳатлар деярли ўрганилмаган: Ўсимлик, ҳайвонот географияси бор — у, аммо, таажубки, энг олий мавжудот —Инсон географияси йўқ! Шунинг учун фанимиз ҳамон иқтисодий бўлиб қолмокда.

Аҳолининг меҳнат ва ҳаёт фаолияти албатта маълум бир табиий ва ижтимоий муҳит доирасида кечади. Бу ҳа ҳар кандай жамият социал-иқтисодий тузилмасининг узагини, асосини ташкил этади, яъни барча ижтимоий, сиёсий -иқтисодий жараёнлар марказида энг аввало табаррук инсон туради.

Ана шу объектив ҳолатни ҳисобга олган тарзда кўпгина хорижий мамлакатларда биз учун анъана бўлиб қолган иқтисодий. иқтисодий ва социал география, яъни нотабиий географик фанлар туркуми Инсон, гуманитар, ижтимоий география деб юритилади. Бундай фаннинг бош мақсади жамият қаётининг ҳудудий ташкил этилишини ўрганишдан иборатдир.

Демак, инсон географияси бу аҳоли географияси эмас: Бу ёрда биринчиси иккинчисига нисбатан анча кенгроқ. Шунинг учун, инсон ёки ижтимоий географияга доир масалаларни ўрганиш навбатдаги вазифалар бўлиб, уларнинг ечилиши ушбу фаннинг янада ривожланишига, унинг мавқеи ва нуфўзини жаҳон даражасига яқинлаштиришга олиб келади.


Энди бевосита аҳолини географик ўрганиш масалаларига кайтайлик. Маълумки, бундай тадқиқотлар даставвал аҳолининг ўсиши ва жойланиш муаммоларининг таҳлил этилишини тгазарда тутади. Табиийки, аҳоли сони вақт давомида ўзгариб туради, унда тадрижий силжишлар юз беради-ки, уларни географик жиҳатдан изоҳлаш катта аҳамиятга эга. Бунинг учун ўрганилаётган ҳудуд аҳолисини яқин утмиш давридаги миқдор кўрсаткичлари статистиқ маълумотлар асосида таҳлил этилади, усищ ва кўпайиш суръатлари, унинг ўртача, эмг паст ва энг юқори даражалари атрофлича ўрганилади, сабаблари, омил ва жараёнлари илмий жиҳатдан аниқланади.


Одатда, географик тадқиқотларда аҳолининг утмишдаги(ретроспектив) ривожланиш даврини 15 — 20 йил билан чеклаш кифоя қилади. Айнан шу кўламдаги тарихий давр ҳозирги вазиятни турри баҳолаш ва уни тақминан шунча йилга башорат қилиш учун замин яратади.

Аҳолининг ўсишини ўрганишда унинг табиий ва механик ҳаракатларига мурожаат қилинади. Шу мақсадда туғилиш, улиш, табиий кўпайиш, шунингдек, аҳолининг кучиб юриши — миграция жараёнининг миқдори, интенсивлиги, миграция колдиги кабилар батафсил таҳлил этилади. Буларнинг натижасида аҳоли кўпайишидаги икки асосий омил— табиий ва механик ҳаракатнинг ўрни, ҳиссаси кўрсатилади. Механик кўпайиш ёки камайишда фақатгина аҳолиниш- келди — кетдиси эмас, балки ана шу тадқиқот объектининг маъмурий — ҳудудий жиҳатдан ўзгариш окибатлари ҳам инобатга олинади.


Шу билан бирга аҳолининг табиий қаракатини географик ўрганишда умумий демографик кўрсаткичлар таҳлили билан қаноатланган маъқул. Масалан, аҳоли туғилиши, улиши ва табиий кўпайишининг якуний кўрсаткичлари кифоя. Яна болалар
(1 ёшгача) улими, ўртача умр қуриш даври кабиларни ҳам ҳисобга олиш мумкин. Аммо, мақсуд демографик жараёнлар: фарзандлар туғилиши оралиғидаги вақт, туғилиш ва улиш сабаблари, оиланинг ўртача ҳажми, оилани «режалаштириш», оила Қуриш ва ажралиш, турли ёшдаги оналарнинг фарзанд қуриш миқдори, фарзанд қуриш даврининг давомийлигига ухшаш масалаларни географик тадқиқотларда батафсил Ўрганиш шарт эмас. Агарда улар ҳам инобатга олинса, у ҳолла география (ҳатто демогеоарфия ва геодемография) колиб кетиб, соф демографияга ўтиб колинади ва тадқиқот натижалари маълум маҳсад доирасидан четга чикиб кетади.


Аҳоли ўсишини яхши тасвирлаш ва далиллар билан исботлаш учун ҳар хил статистиқ жадваллар, график ва диаграммалар тузилиши мақсадга мувофиқдир. Бундай кушимча материаллар иш матнини янада бойитиши ва илмий асосланишининг муҳим шарти ҳисобланади.


Таъкидлаш лозимки, географик тадқиқотларда аҳолининг жойлашув масалаларига жиддий эътибор берилади. Чиндан ҳам бу масала ҳар қандай географик ишларнинг марказида чуради. Сабаби - аҳолининг жойланиши, зичлиги география фанининг бош фалсафий муаммоси булган табиат ва жамият, табиат ва инсон масаласига колиб такалади. Аҳоли зичлиги ва жойлашувининг курскаткичлари айни пайтда ана шу ҳудуднинг демографик ва экологик сиғимини аниқлашга ёрдам беради, улар жойнинг мавжуд салоҳиятидан кай даражада фойдаланишини ҳам акс эттиради. 
Географик тадқиқотнинг чуқур ва аниқ, бўлиши учун аҳолининг умумий ва ўртача зичлик кўрсаткичлари билан чегараланиб колиши етарли эмас. Чунки маълум даражадаги бундай кўрсаткич чўлга ва воҳага, тоғ ва текисликка, сув ва куркликка ҳам бирдан даҳлдор бўлиб қоладики, бу асло географиянинг белгиси ҳисобланмайди. Шу боис тадқиқотда аҳоли зичлигининг ҳудудий тафовутлари. унинг турли реал географик районларда тоғ ва тоғ-олди, текислик, воҳа ва водийларда. шаҳар атрофидаги миқдори кўрсатилади. буларнинг сабаб ва қонуниятлари очиб берилади.


Аҳолини географик ўрганишда унинг ёш ва жинсий, миллий таркиблари нам таҳлил этилмоги зарур. Бирок, бу каби демографик ва этнографик масалалар, энг аввало, ҳудудий томондан кўрилиши керак. Шу билан бирга уларни тадқиқ этиш ва тегишли хулосалар чиқариш асосан аҳолини ижтимоий мухофаза қилиш, меҳнат ресурслари ва бозорининг шаклланиши нуқтаи назардан олиб борилгани маькул. Айни пайтда турли миллатга мансуб бўлган аҳолининг ҳудудий таркиби, яъни этногеографик масалаларни ўрганиш алоҳида аҳамиятга эга.


Аҳолининг жойлашиши, албатта. махсус харита ва графикларда тасвирланиши керак. Аммо, бундай ҳар қил кўринишдаги кургазма материаллари бир-бирларини такрорламаслиги, аксинча, тўлдиришлари мақсадга мувофиқдир.


Географик тадқиқотларда аҳолининг шаҳар ва қишлоқ жойларида тақсимланиши ҳам таҳлил этилмоғи лозим. Бунда аҳолининг неча фоизи шаҳар ёки қишлоқларда истиқомат қилиши (умумий урбанизация даражаси), шаҳар ва қишлоқ аҳолисининг ўсиш ва кўпайишини қиёсий ўрганиш назарида тутилади Шунингдек. шаҳар ва қишлоқлар тури ва тизими. уларнинг катта —кичиклиги, турли вазифалар бўйича тақсимланиши, аҳоли манзилгоҳларнииг зичлиги, улар ўртасидаги масофа каби масалалар ҳам қисман ўрганилади. Ушбу муаммоларни чуқур ва атрофлича таҳлил этиш ҳа айнан уларга багишланган махсус тадқиқотлар доирасида амалга оширилади.


Аҳоли сонининг ўсиши ва таҳлил ва ташҳис этиш уни башорат қилишга асос бўлиб хизмат қилади. Бу вазифа, илгари кайд қилганимиздек, турли усуллар ёрдамида ва ҳар қил кўринишда (вариантда) бажарилади. Тақминан 10-15 йилга (ўрта муддатта) мўлжалланган демографик башоратнинг ҳозирги ҳолатга нисбатан ўзгаришининг суръат ва сабаблари, унинг район ва бошқа даражасидаги тадрижий вазият тавсифланади.

2. Геоурбанистика


Геоурбанистика ёҳуд шаҳарлар географияси аҳоли ва аҳоли манзилгоҳлари ва, умуман, иқтисодий ва социал географиянинг энг ривожланган йўналишидир. Шаҳарлар бошқа иқтисодий географик объектларга қараганда ўзининг яхлит, дарҳол кўзга ташланиб туриши билан фарқланади. Бунинг сабаби - уларнинг ишлаб чиқаришни, ижтимоий-иқтисодий вокеликни ҳудудда. географик харитада ўзига қос тасвирланишидир. Маълумки, иқтисодий хариталарда асосан уч ҳудудий шакл кўрсатилади: чизиклар йўлларга мос келса, ареал ёки майдонлар-қишлоқ хўжалик соҳаларига, нуқта ва тугунлар (тугунчалар) эса саноат марказлари, шаҳарларни акс эттиради. Бинобарин, айтиш мумкинки, иқтисодий ва социал географиянинг асосий тадқиқот объекти ана шу учлик, ҳудудий ёки географик геометрия ҳисобланади; уларнинг ҳар бирини ва улар ўртасидаги ҳудудий — иқтисодий муносабатларни таҳлил этиш бу фаннинг туб масаласидир.


Шаҳарлар географияси иқтисодий ва социал географиянинг энг «омади юришган», фаол ва етакчи тармоғи саналади.Бу объектив ҳақиқатни шаҳарлар билан шуғулланувчи бошқа мутахассислар ҳам тан оладилар ва эьтироф этадилар. Хўш, шаҳарлар географиясининг бундай ютукини боиси нима? Авваламбор, таъкидлаш лозимки шаҳарлар ҳудудий бирликдир; иккинчидан, улар мураккаб социал иқтисодий категория: учинчидан, шаҳарларда атроф-муҳит, мазкур ҳудуднинг- ижтимоий-иқтисодий фаолияти мисли ойнада аксини топгандек мужассамланади: туртинчидан, шаҳарлар ҳар бир давлат, ҳудуди, иқтисодий ва социал географик тизимнинг таянч нуқталари, «устунлари» бўлиб хизмат қилади. Шаҳарлар— бизнинг утмишимиз, ҳозирги кундаги кудратимиз ва истиқболдаги ривожланиш кувватимиздир, улар ердаги чинакам порлоқ юлдузлардир.

Дарҳақиқат, шаҳарлар жуда ҳам мураккаб мавжудот бўлиб, улар серқиррали вазифаларни бажаради. Сиёсий жиҳатдан олсак, ҳар кандай давлат ўзининг шаҳарлар тури ва, айниқса, пойтахти (дорул салтанати) билан кучлилир. Бежиз эмаски, ҳар-кандай, уруш — юришлар муваффакияти ва зафари душманнинг шаҳар ва қалъаларини забт этишда, буйсиндиришда уз исботини топган. Демак, қадимда шаҳарлар бутун юртга, мамлакатга, бойликка нисбат берилган. Уларни турли мамлакат ёки «иқлимларда» турлича аташган: қубба, маданият, пол, полис, болиғ, бозор, таун, град, пур, бург, вил ва ҳоказолар. Айни пайтда шаҳарлар географиясининг кенглигидан далолат беради. Бундай кўриниб турибдики, шаҳарлар давлатларнинг сиёсий ҳаётида, уларнинг жаҳон ҳамжамиятида, геосиёсий тузилмасида муҳим рол уинайди.


Шаҳарларнинг кудрати уларда мужассамлашган иқтисодий салоҳият билан белгиланади. Шаҳарлар, энг аввало, қишлоқ хўжалиги булмаган тармоқларнинт ҳудудий ташкил этиш шакли сифатида иқтисодий жиҳатдан самарали, сердаромад, ҳаракатчан (динамик) йўналишларини ўзида мужассамлаштирган. Шу боис ҳар кандай мамлакат миллий иқтисодиётининг таркиби, ривожланганлик даражаси ва ҳалқаро меҳнат тақсимотидаги урни ундаги шаҳарлар тизими, урбанизация жараёни билан тавсифланади. Шу билан бирга шаҳарларнинг илмий —техникавий, маданий салохиятлари ҳам салмоқлидир.


Шаҳарлар бозор иқтисодиётига ўтишда асосий омил бўлиб, хизмат қилади. Уларда мавжуд бўлган банк— молия тизимларини бозор инфраструктурас:и маъносида таърифлашган мумкин. Бинобарин, мустақил мамлакатимизнинг сиёсий ҳаёти ва унинг бозор муносабатларига ўтиш даврида шаҳарнинг аҳамияти беқиёсдир. Шаҳарларда замонавий тармоқлар, илхор технология жорий этиш имконияти катта; хорижий сармоядорлар ҳам асосан шаҳарлар ва  айниқса, инфраструктура тизими мукаммал бўлган бўлган марказларни танлашади. Шаҳарларда товар айрибошлаш, пул обороти (айланиши) фаол бўлади. Буларнинг барчаси шаҳарларга янгича карашни таказо этади.


Шаҳарни урганишиинг маданий— маънавий, диний, тарихий жиҳатларни ҳам унутмаслик лозим. қадимда, хусусан. дини исломда шаҳарларга ойдек нисбат берилган, улар дорул, байт-ул, шариф каби иборалар билан улуғланган. Агар саҳройи ёвузлар шаҳарлар ривожланишига қорши булган! бўлсалар, мусулмон оламида шаҳарлар барпо этиш ва уларни юксалтиришга катта эътибор берилган. Утмишда шаҳарларнинг гоҳ авж олиши гоҳ тушкунликка учраши маданият (цивилизация), ижтимоий ривожланишнинг доимий йўлдоши бўлган ва ана даврий нотекисликлар тарих боссичларини белгилаб берган. Шунинг учун юртнинг тарихи, тавсифи кўп жиҳатдан унинг шаҳарлари билан боғлиқдир.


Ҳар кандай шаҳарлар азалий ва абадий муқаддас жойлардир. Чунки бу жойларда буюк авлиё ва алломалар кабри мавжуд. Кўпгина шаҳарлар ана шундай фазилатга эга. Бу борада Макка ва Мадина, Бухоро. Туркистон, Самарканд. Қива, Тошкент. Термиз, Гиждувон, Шахрисабз, Чуст каби шаҳарларии тилга олиш кифоядир.


Шаҳарларимизнинг хосиятли тупроғи, еру суви дунёга машҳур алломаларни берган. Улар эса исму шарифлари билан ўз навбатида туғилган ва яшаган шаҳарларини дунёга машҳур қилишган, абадийлаштирган.


Шаҳарларнинг мукаддаслиги кадамжойлар ва мозорлар билан боғлиқ бўлган кабристонлар шаҳарларнинг утмиш сирлари, тарихини саклайди, улардаги бозорлар эса юрт ижтимоий хаётини «миниатюрада» мужассамлаштиради- Бинобарин, шаҳарлар шу ўлка, диёрнинг иқтисодий ва социал, ижтимоий географиясини кузгусидир.

Ҳалкимиз ҳаётида бозорлар азалдан муҳим ўрин тутган бозори бор жой шаҳар ҳисобланган. Бозорлар мамлакатнинг турли шаҳарларида хафтанинг деярли барча кунларида навбатма — навбат уюштирилган. айниқса, чоршанба, пайшанба, жума ва якшанба кунларида бозорлар нихоятда гавжум бўлган. Шу боис шарк бозорларининг шаҳар ҳосил килувчи вазифаси уларнинг шаҳар ҳалқигина эмас, балки бутун атроф аҳлига хизмат қилишида кўринган. Шаҳарликлар учун бозорлар ҳар кўпи ва бир жойда бўлган. Бозор кунини оила аъзолари зорикиб кўтишган. шу кунга мўлжалланган маълум мақсадларини режалаштирган; бозор болажонларга совға берган, оилага рузгор юмушларини бажарган. оила ва ўқни —кушни, маҳалла учун ахборот учоғи, вазифасини адо этиб келган.


Юртимизга турли мақсадда ташриф буюрган саёхатчилар, мусофирлар ва бошқалар, энг аввало, шаҳарларимизнинг бозорларини таърифлашган, шаҳарнинг катта - кичиклиги, мамлакат ва юртда тутган мавқеини бозор ҳажми. унда савдо — сотик қилинадиган товарлар, матолар географияси билан баҳоланади Шу сабабдан шарк маданияти ва тарихини бозорларсиз тасаввур қилиб булмайди. Бизнинг «бозор» атамамиз Буюк ипак йўли оркали Европага, улардан эса Америка қитъасига кириб борган.

Ҳалқимиз ҳаётида бозорлар ҳозир ҳам муҳим ўрин тутади. Агар мозор ва кабристонларда қадриятимиз мустаҳкамлиги, ўтган авлодга муносабатимиз Ўз аксини топса, бозорлар юрт юойлиги ва бутлиги, ҳалқ фаровонлигининг кузгусидир. Бинобарин, шаҳарларни иқтисодий ва социал географик ўрганиш қадамжой ва бозорларга ҳам ҳакли равишда катта эътибор беришни талаб қилади.


Юқорида келтирилган шаҳарларнинг қисқача таърифи уларни ўрганишнинг ниҳоятда серқиррали, қизиқарли ва айни пайтда масъулиятли эканлигидан далолат беради. Бу жумбоқ географлар ҳамма вақт ўзига хос ва бетакрор ўринлари билан ажралиб туради; географик тадқиқот учун шаҳарларнинг, энг аввало, ҳудудий тизим, -ҳудудий иқтисодий ва социал мажмуа, динамик, харакатчан вокеалиги муҳимдир.


Давлатлар ва иқтисодий районларни ўрганишда, ўлкашуносликда бу ҳудудларнинг умумий таърифидан шаҳарларга утилади, яъни шаҳарлар мамлакатлар ички тузилиш, хўжалик таркиби ва ҳудудий тафовутларни билиб олишда таҳлил қилинади. Демак. бундай анъанавий йўналишда шаҳарлар ўлка. ҳудудида иқтисодий таърифининг поёнидан, якуний бугинидан Ўрин олган. Бирок бу масалани аксинча, мукобил равишда ҳам ҳал этиш имконияти бор: шаҳарларнинг жамият қасти ва унинг социал иқтисодий тузилмасини аниқ ва асосий ҳудудий шакли эканлигидан келиб, чиққан) ҳолда мамлакат тавсифи унинг шаҳарларидан бошлаш мумкин.


Шаҳарлар мамлакат ва иқтисодий районлар географиясида ўрганилиши билан бир қаторда улар алоҳида тадқиқот объекти бўлиб ҳам хизмат килади. Бу борада, яъни шаҳарларни икгисодий географик ўрганиш тартиби олимларнинг кўрсатмалари мавжуд.Албатта, шаҳарларни ўрганиш, авваламбор, уларнинг тарихи келиб чиқиши генетик ҳусусиятларини таҳлил қилишдан бошланади. натижада, асосан тарихий манбаларга таянган ҳолда, ўрганилаётган шаҳар ёки шаҳарларнинг нима учун айнан шу жойда ва утмишнинг айнан шу босқичида вужудга келганлиги ёритилиб берилади.


Шаҳарларнинг ретроспектив ўрганиш тарихий тамойилига биноан бажарилади: қўйилган мақсад нуқтаи назардан утмиш маълум тарихий даврларга булинади ва ҳар бир даврнинг шаҳарни (шаҳарлар) шаклланиши ва ривожланишига бўлган таъсири тадқиқ этилади. Аммо илгари кайд қиганимиздек, бу ерда тарихнинг «икир — чикирига» ўтиб кетилмайди, география тарих учун эмас, аксинча, тарих географияга хизмат қилиш керак.


Мамлакатимиз шаҳарларини ўрганишда уларни бунёд этилганлитидан бошлаб, ҳозирги кунгача босиб ўтган йўлидаги асосий тарихий, даврий вокеалар кимқача кўрилиб чиқилади ва улар мавжуд борлиқдан келиб чиққан ҳолда баҳоланади. Бошқача қилиб айтганда, шаҳарларнинг тарихи улар вужудга келган ва ривожланиб кетган давр нуқтаи назаридангина эмас (бу асосан тарихнинг вазифаси), балки уларнинг ҳозирги вақтдаги ҳолатидан келиб чикиб таҳлил қилинади. Тарихий география учун эса ҳар бир ҳодиса унта даврдан келиб чиққан ҳолда таҳлил этилиши ва баҳоланиши лозим. Зеро, Гераклит айттанидек, «айни бир оқимга бир вақтнинг ўзида икки марта тушиб булмайди». Чунки, иккинчи марта кирганида оким (сув) ҳам, унга тушувчи ҳам илгаригисидек эмас, ўзгарган бўлади.
Ўзбекистон шаҳарларини ўрганишда, уларнинг қадимий ва бой тарихидан ташқари, рус ва Советлар империяси даврлари ҳам кўриб чиқилади. Шундан сўнг шаҳарни шаклланиши ва ривожланишидаги мамлакатимизнинг мустақиллиги даврига алоҳида эътибор бериш лозим.

Ўрганилаётган шаҳар ёки шаҳарлар тарихига кўра уларнинг генетик типлари ажратилади, «янги» ва «эски» шаҳарлар гуруҳи аниқланади. Эндиги шароитда янги шаҳарларнинг собик советлар даврида вужудга келганлари билан асослаш нодурустдир.Қолаверса, «янги шаҳар» тушунчасининг ўзи ҳам нисбийдир. Кенг маъноли, юртимизнинг янги тарихига мувофиқ, «янги шаҳарлар» деб уларнинг Туркистон Россия томонидан забт олинган (XIX аср иккинчи ярим) даврдан сўнг пайдо булганларини айтиш мумкин. Бундай шаҳарлар туркумига Фарғона (Янги Марғилон— Скоболев), Когон (Янги Бухоро), Турткул (Петроалександровск) лардан бошлаб кейинги йилларда вужудга келган барча шаҳарлар киритилади. Шу маънода собик СССР даврида барпо бўлган шаҳарлар (Навоий, Зарафшон, Ширин, Дружба, Маржонбулок. Толимаржон, Янгиер ва бошқалар) ҳам янгилар қаторига киради. Аммо. иқтисодий ва социал география нуқтаи назардан қараганда, бутунлай «бўш» ёки узлаштирилмаган жойларда ҳамда кейинги қисқа даврда аҳолиси ва хўжалиги кескин ривожланган, ташқи киёфаси тубдан ўзгарган   манзилгоҳларни   том   маънодаги   янги   шаҳарлар   деб   аташ

тўғрирокдир.
,


Шаҳарлар географиясини ўрганишдаги навбатдаги босқич уларни катта кичиклиги бўйича табакалаштириш (классификациялаштириш) дан иборатдир. Бу ерда қўйилган мақсад ва тадқиқот объект ҳусусиятидан келиб чикиб, шаҳарлар тури аҳоли сони бўйича турли даража ёки классларга ажратилади. Энг аввало. улар уч гуруқга: катта, ўрта ва кичик шаҳарларга булинади, махсус тадқиқотларда эса янада кенгроқ классификация қўлланилади


Табиийки, катта ёки кичик шаҳар тушунчаси ҳам нисбийдир. Масалан, Тошкент даражасидан хатто азим Самарканд ёки Наманган ҳам кичик шаҳардир (японлар «шаҳар нима?» саволига «шаҳар —бу Токиодир», деб жавоб беришган экан). Айни пайтда мамлакатимиз қишлоқ жойлари, ичкарисидан Караганда туман маркази, аслида кичик шаҳар ҳам улар учун катта, ўлкан кўринади мисол учун қашкадарёнинг Қамаши ёки Чирокчи тумани қишлоқлари аҳолининг нигоҳида шаҳар — бу энг аввало Қамаши ва Чирокчидир, Карши, Самарканд Тошкент эса улар учун ниҳоятда ўлкан, азим шаҳар ҳисобланади.

Демак, шаҳарларни миқдорий жиҳатдан турлича баҳолаш анчагина сунъийликка эга экан. Бирок бундай караш, одатда, оддий халқ, қаёсий ва анъанавий, кундалик андозаларига мос келади, ҳолос. Илмий изланишларда эса хар бир тадқиқот объекти учунгина эмас, балки мамлакат миқёсида расмий равишда кабул қилинсаган маълум андозаларга амал қилиш керак. Бу айни пайтда турли вилоятлар шаҳарларини қиёсий географик ўрганишда ҳам қул келади.

Ана шу фикр мулоҳазаларидан келиб чикиб, Ўзбекистон шаҳарларининг катта-кичиклигига караб қуйидагича белгилаш мумкин: катта шаҳарлар аҳолисининг сони 100 минг кишидан зиёд. ўрта шаҳарлар 50—100 минг ва кичик шаҳарларда улар 50 минг кишигача бўлади. Бундан ташқари, тадқиқот ишларида кенгроқ табакалар кабул қилинган: 1 — босқич—10 миннача, 2-босқич — 10 —20 минг, 3 —босқич —20 —50 минг, 4 — босқич 50-100 минг, 5-босқич 100-250, 6-босқич 250-500, 7-босқич 500—1000 ва 8 -босқич бир миллиондан ортиқ аҳолига эга бўлган ёки «миллионер» шаҳарлар. Ўзбекистонда ҳозирча 500-1000 минг кишилик шаҳарлар булмаслиги сабабли , 7 —босқич, яъни 500 ва ундан зиёд аҳолиси бор шаҳарлар даражаси билан қаноатланса ҳам бўлади. Худди шундай Андижон, Наманган, Самарқанд вилоятлар шаҳарлар географиясини ўрганишда юқори босқич 6 —чиси (250 минг ва ундан ортик ) ҳисобланса, Жиззах ёки Навоий вилояти учун 5 —босқич (100 минг ва ундан зиёд) кифоя қилади. Агар Сирдарё вилояти шаҳарлари тадқиқот объекти бўлса. у ҳолда энг юқори поғонада Гулистон, яъни 4—босқич 50 минг кишидан ортиқ шаҳарлар гуруҳи туради, ҳолос.


Шаҳарларни табақалаштириш уларнинг мамлакат шаҳарлар тури ва тизимини тутган ўрнини, мавқеини ифодалайди. Шу маънода «иерарқия» , яъни уларнинг босқичли, ногонасимон эканлиги ҳақидаги тушунчалар Қулланилади. Н.Н.Баранский шаҳарларни «қумондонлар қайъати», уларнинг ҳам турли булими ёки қушинларга мос қўмондонлар борлигига ухшатган туман маркази, вилоят маркази, мамлакат пойтахти шулар жумласидандир.

Шаҳарлар занжирини, уларнинг аҳолиси сонига кўра тақсимланиш тизимининг узлуксизлиги ва мунтазамлигини Зипфа —Стюарт қоидасига биноан кўриб чиқиш мумкин. Бу ғояга мувофиқ мамлакат ёки районлар шаҳарлари босқич кулламига қараб бирдай, маълум тартабда ва ораликда жой олишади: иккинчи шаҳар биринчи шаҳар аҳолисининг тенг ярмини, учинчи шаҳар биринчининг учдан бирини, туртинчи эса унинг чорагини ва ҳоказо ташкил этиш керак. Бироқ бу қоида кўпроқ мавқум (абстракт) характерга эга бўлиб амалда жуда оз ҳолларда уз исботини топган. Шунга карамай уни қуллаб қўриш фойдадан ҳоли эмас. Масалан, республикамиз пойтахти Тошкент унинг «иккинчи» шаҳри булмиш Самарқанддан деярли 5,5 марта ёки Самарқанд Тошкентдан шу даражада кичик Наманган билан Чуст. Андижон билан Шаҳрихон ўртасида ҳам «оралик масофа» анча узоқ.

Шаҳарлар келиб чиқиши ва уларни классификациялаш натижалари махсус статистиқ жадвал, диаграмма, гарафик ва хариталар ёрдамида тасвирланиши шарт. Жумладан, шаҳарлар табақаланишининг пирамида шаклида кўрсатиш ҳам нихоятда мақбул усул ҳисобланади. Чунки бундай тасвирда мамлакат ёки вилоятнинг қайси бугиндаги кўп ёки кам, кучли ёки заифлиги ва ушбу муаммони ҳал этиш йўллари, манбалари яқкол кўринади. Айни чоғда бу ҳолат мамлакат ёки район хўжалигининг ҳудудий мужассамлашув ҳусусиятинн ҳам акс эттиради.


Шаҳарлар миқдорий даражалар билан улар кўрсаткичлари, бажарилган вазифаларни (функциялари) бўйича ҳам бир —бирларига ухшаш эмас. Маълумки, жуда кўп шаҳарлар тури махомдаги маъмурий марказ вазифасини утайдилар. Улар орасида кўпчиликни туман марказлари, ундан камроғини вилоят ва факат биттаси мамлакат маъмурий —сиёсий, яъни пойтахт функциясини бажаради.


Хўжалик жиҳатидан ёндашганда, жуда кўп шаҳарлар саноат ва транспорт маркази, айримлари дам олиш (рекреация), фан марказлари ҳисобланади. Шаҳарларнинг бажарадиган вазифаси, ихтисослашувини аниқлашда асосан банд бўлган аҳоли таркиби таҳлил этилади. Шунга кўра саноат, транспорт ёки фан—техника марказлари ажратилади. Саноат шаҳарлари ичида кўп тармоқли саноат маркази, оғир ёки енгил саноат, «ресурс шаҳарлар» каби функционал типлар белгиланади. Агарда ана шундай шаҳарлар тоифалари уларнинг катта —кичиклиги, босқичлари билан биргаликда, кўрилса тадқиқот янада чуқур ва самаралироқ бўлади.

Ўрганишлар натижаеида игақарлар иқтисодий географиясининг энг муҳим қонунияти уз исботини топади. Бу ҳам бўлса шаҳарларнинг бажарадиган вазифаси — ихтисослашуви, функцияси уларнинг катта ёки кичиклигини белгилашидир.

Шаҳарларни ўрганишда уларнинг иқтисодий географик ўрни, ишлаб
чиқаришнинг ижтимоий ва қулай ташкил этиш шаклларига алоҳида
эътибор бериш керак. Бу борада айниқса ишлаб чиқаришнинг
мужассамлашуви, ихтисослашуви, кооперация ва комбинатлашувини, саноат
тугуни ва мажмуаларини тадқиқ қилиш муҳимдир. Бундай иқтисодий
масалалар статистиқ усуллар, ҳисоб — китоблар ёрдамида аниқланади, шаҳар
кўрсаткичлари бошқа шаҳарлар ва мамлакатнинг Ўртача ҳолати билан
таккосланади. Жумладан, мужассамлашуви ва ихтисослашуви
коэффициента
ва      индекслари,      тармоқларининг     турланиши

(дивереификацияси), аҳоли жон бошига тўғри келадиган саноат маҳсулоти, ривожланганлик даражаси ва бошқалар ҳисоблаб чиқилади.

Маълумки. ҳозирги бозор муносабатларига ўтиш даврида ишлаб чиқаришнинг юқори мужассамлашуви. йирик корхоналарни қуриш куп жиҳатдан мақбул эмас. Шу сабабдан бугунги шароитда саноатни жойлаштириш асосида шаҳарларнинг вужудга келиши ва уларнинг кескин ривожланиши нисбатан кам учрайдиган ҳолатдир. Бундан ўлкан қўшма корхоналар кўрилаётган Асака ва Қоравулбозор шаҳарлари мустаснодир.

Шу билан бирга, азалдан мавжуд бўлган кичик шаҳарлар муаммоси ҳозирги кўпда бошқача маъно касб этади. Бундай шаҳарларнинг бирдан-бир ижобий имконияти уларда меҳнат ресурсларининг кўплиги. қишлоқ районларига яқинлигидир. Бирок кичик шаҳарлар молиявий жиҳатдан заиф, уз-узларини бошқаришлари қийин ва давлат ёрдамига мухтож. Унинг устига мазкур шаҳарларда малакали ишчи —ходимлар оз, замонавий инфраструктура тизими тўла шаклланмаган. Бу ўринда кичик шаҳарларимизга катта муаммолар хос, деб айтишимиз мумкин.

Ана шундай шароитда хорижий сармоядорлар кўпроқ катта шаҳар муҳитини истайдилар, қўшма ва кичик корхоналар қуриш имкониятлари ҳам бундай шаҳараларда кенгроқ. Демак. эндиги шароитда катта шаҳарларда кичик корхоналар кўпроқ яратилмокда, кичик шаҳарларда эса, агар улар моддий ва молиявий куллаб кувватланилса, йирик саноат корхоналари ҳам қурилади. Аммо барча кичик шаҳарларни бундай ривожлантириш мумкин эмас: вақт ҳам, капитал маблағ, шароит ҳам етишмайди. Бинобарин, кичик шаҳарларнинг- айримларигина танлаб олинади ва улар ўсиш кутби ёки маркази сифатида ривожлантирилади. Бундай шаҳарларни ажратиб олиш ҳа уларнинг кўп омилли таҳлил этилиши ва баҳоланиши (иқтисодий .географик ўрни, меҳнат ва хом ашё ресурслари, экологик ҳолати, транспорт ва бошқа инфраструктурам, функцияси, катта - кичиклиги ва х.к.) асосида амалга оширилади.

Шаҳарларни иқтисодий географик ўрганишда уларнинг транспорт функциясига ҳам алоҳида эътибор берилади. Шаҳар ва транспорт йўллари ўзаро чамбарчас боғлиқ: бири иккинчисисиз булмайди, йўллар шаҳарларга келади, шаҳарлардан кетади. Хуллас, шаҳарлар ва йўллар мамлакатнинг иқтисодий асоси, «ковурраси» ҳисобланади.

Шунингдек, шаҳарларнинг социал функциялари, фан ва таълим тизими, маданияти, аҳолига хизмат кўрсатиш соҳалари, экологик вазияти, аҳолисининг ўсиши каби масалалар ҳам ўрганилади. Шу ўринда пойтахт шаҳарларини алоҳида таъкидлаш жоиз. Чунки ҳар кандай мамлакатнинг жаҳон ҳамжамиятидаги мавқеи, халқаро ва дипломатик алоқалари, сиёсий Ҳаёти, энг аввало, унинг пойтахти билан боғлиқ Бошқача қилиб айтганда, оламшумул ва умумбашарий муаммолар хусусида расмий сўз юритилганда, одатда давлатларнинг пойтахтига караб баҳо бериб кетадилар. Шу нуқтаи назардан мамлакатимиз шаҳарларининг сардори, карвонбошиси, дорулсалтанати Азим Тошкент шаҳрининг мустақиллик шарофати билан Қисқа вақт ичида киёфасини тубдан ўзгартириш кувончли ҳолдир.

Пойтахтлар билан бир қаторда вилоят марказлари, йирик саноат шаҳарлари, қадимий шаҳарларни ўрганиш ҳам катта аҳамиятта эга (чунки қар кандай пойтахт уз атрофи, ўлкалари билан кучли). Шу ўринда шаҳарлар географияси билан шаҳар географиясини фарқ кила олиш керак. Биринчисида мамлакат ёки вилоятларнинг шаҳарлар тури, таркиби ва тизими тадқиқ этилса, иккинчисида алоҳида олинган бир шаҳар ўрганиш объекти шаклида намоён бўлади. Бундай микрогеографик. йирик масштабли тадқиқотлар бизда, афсуски, ҳозирча кам бажарилган (хорижий давлатларда эса бу йўналиш анча илгарилаб кетган). Ваҳоланки, шаҳарлар ички географиясини, ҳудудий тузилишини ўрганишнинг муҳим амалий (конструктив) жиҳатлари мавжуд. Ушбу йўналишдаги тадқиқотлар анъанавий иқтисодий географик ўрганишларни социал географик изланишларга яқинлаштиради, лойихалаштириш ва шаҳарсозликда, уларни режалаштиришда жуда кул келади. Бундай ишларни бажаришда диаграмма, статистиқ, жадвал ва графиклардан ташқари махсус социологик усулларни, анкета —суровлар утказишни унутмаслик керак.

Шаҳарлар функциясининг таҳлили улардаги демографик жараёнларни ўрганиш билан тўлдирилиши мақсадга мувофиқ.Зеро, шаҳарларнинг ривожланиши амалда улардаги аҳоли миқдори, унинг ўсиш суръатларида уз аксини топади. Шунинг учун шаҳарлар аҳолиси сонининг динамикаси, табиий ва механик ҳаракати, ёш ва жинсий, миллий таркиблари қисқача кўриб чиқилади, тадқиқотлар натижалари жадвал. график ва карталарда тасвирланади.

Геоурбанистикада шаҳарларнинг, катта — кичиклиги, зичлиги, улар орасидаги масофа, урбанистиқ ва ҳудудий - урбанистиқ таркиб ҳам ўрганилади, шунингдек, шаҳар манзилгоҳларининг ҳудудий ташкил этилишидаги мураккаб шакллар — шаҳарлар агломерациялари мамлакат ёки вилоят шаҳарлари географияси доирасида ва шу билан бирга алоҳида тадқиқот объекти даражасида кўрилиши керак.

Урбанистиқ таркиб деганда шаҳарлар тури ва таркиби, катта шаҳарларнинг мавжудлиги ва мавқеи тушунилади. ҳудудий урбанистиқ таркибда эса мамлакат турли район ва вилоятларининг хар хил босқичдаги шаҳарлар ва хусусан, йирик марказлар билан таъминланганлик даражаси назарда тутилади.

Шаҳарлар ривожланиши урбанизация жараёни билан биргаликда ўрганиб, борилади. Аммо бу оламшумул ҳодиса мамлакат тарихи, анъаналари. ишлаб чиқаришнинг тармоқлар таркиби мужассамлашуви ва ҳудудий ташкил этиш шаклларидан келиб чиққан ҳолла баҳоланиши зарур. Шу жиҳатдан ёндошганда Ўзбекистонннинг урбанизация жараёнида ҳам Ўзига хос, бетакрор йўли булмоғи табиийдир. Бинобарин, илгаригидек, урбанизация соҳасида барча мамлакатларга хос умумий андозалар асосида «мусобака» қилиш, аллакандай давлат даражаларига албатта ва кандай булмасин етиб олишдек бехуда ўринишларни ун ўтиш керак. Модомики бизнинг утмишимиз ва маданиятимиз авваломбор суғориш деққончилиги, савдо-сотиқ ҳунармандчилик билан боғлиқ экан, урбанизациянинг утмиши, ҳозирги ҳолати ва қолаверса, унинг истиқболини ҳам шу нуқтаи назардан караш туғрирокдир. Ана шуни эътиборга олиб, мамлакатимизда қишлоқ жойларга нисбатан утқазилаётган сиёсатнинг аҳамиятини алоҳида таъкидлаш жоиздир. Кишлоклар ижтимоий — иқтисодий хаётини ўзгартириш борасидаги муҳим ислоҳотлар, замонавий инфраструктура тизимини шакллантириш, бу жойларга саноатни олиб кириш, аҳолига хизмат кўрсатиш соҳаларини яхшилаш урбанизация жараёнининг ўзига хос, «ичкаридан» ривож.\апишини билдиради, унинг миллий ва регионал ҳусусиятларини ифодалайди.

Шу билан бирга, урбанизациянинг нихоятда мураккаб ва серқиррали, ижобий ва айрим салбий ҳусусиятларга эга бўлган объектив жараён эканлигини эътиборга олиш зарур. Табиийки, мураккаб ҳодиса ҳеч вақт фақат битта, ягона кўрсаткич билан тўла қамровли аниқланмайди.Бинобарин, барчага маълум бўлган урбанизациянинг умумий демографик кўрсаткичи билан (ҳудуд аҳолисининг неча фоизи шаҳарларга туғри келиши) қаноатланиш нодурустдир. Шу боис уни шаҳарларнинг катта кичиклиги, йирик шаҳарлар ва шаҳар агломерацияларига ухшаш мураккаб ҳудудий тизимлар, қишлоқ-шаҳар миграцияси, жумладан. шаҳарлар атрофидаги тебранма миграция, «қишлоқ урбанизация» , қишлоқ аҳлининг «шаҳарчасига» яшаши каби кўрсаткичлар билан бирга баҳолаш лозим Шаҳарларни географик ўрганишда фақатгина илмий адабиётлар ёки хариталар кифоя килмайди. Бунинг учун уша шаҳарларнинг мумкин кадар бевосита қуриш маъқул. Бинобарин, шаҳарнинг турли томонларини бевосита кузатиш, чор атрофи билан танишиш ва шу асосда унинг ҳудудий кўлами ва ички тафовутлари туфисида тасаввур хосил килмок зарур.

Айни пайтда фақат шаҳарнинг ўзини алоҳида олиб караш, уни ёпик тизим шаклида фарақ қилиш мақсадга мувофиқ булмайди. Бу эса мантикий жиҳатдан ҳам тўғри эмас. Чунки қар кандай шаҳар уз атрофисиз, қишлоқ жойларсиз, мутлақо ажралган ҳолда вужудга келмайди ва ривожланмайди. Шаҳарлар, мисли тоғ рельефидек, иқтисодий харитада ўзига хос чуккиларни акс зттиради ва бу нуқталар фақат атроф- муҳим, маълум ҳудуд даврасидангнна яққол кўзга ташланади. Ушбу объектив борлиқдан келиб чикиб, шаҳарлар ёки шаҳар географияси, уларнинг барпо бўлиши, ҳозирги куни ва келажагини атроф жойлар билан биргаликда ўрганилади. Зеро, айнан ана шу ҳудуд имконияти, қудрати ва салоҳияти туфайли бу шаҳар буртиб чиққан, юксалган.

3. Саноат географияси.

Ҳар кандай мамлакат иқтисодиётининг салоҳияти, аввало, унинг таркибидаги саноат ишлаб чиқаришининг ривожланганлиги билан белгиланади. Шу сабабдан ҳам иқтисодий географик тадқиқотларда саноатни ўрганиш алоҳида ўрин тутади. Ўз навбатида, саноат шаҳарларнинг вужудга келиши ва ривожланиши, урбанизация жараёни, транспорт ҳамда ҳудудий ишлаб чиқариш мажмуаларининг шаклланишида асосий омил бўлиб хизмат қилиш ушбу тадқиқот йўналишининг аҳамиятидан дарак беради.

Саноат ҳам бамисоли санъатдир. Маълумки, санъат-бадиий тасвирий санъатда табиий борлиқ, ҳодиса ва воқелик сунъий равишда ўз шаклини, кўринишини ўзгартиради. Масалан, актёр ўзи бажараётган образга мослашса, тасвирий ва амалий санъатда воқелик умумлаштирилган ҳолда суратга, расмга туширилади. Худди ана шу оддий мисолга ўхшаб саноатда ҳам табиатдан олинган турли хил хом ашё қайта ишлаш жараёнида ўз шаклини ўзгартиради ва истеъмолга тайёрланилади.

Жамият тараққиёти билан истеъмол буюмлари ва маҳсулотларига бўлган талаб —эҳтиёж аста —секин ортиб боради. Натижада, қишлоқ хўжалиги — чорвачилик ёки деҳқончилик маҳсулотлари етишмай қолади. Бу аввалари ҳунармандчилик ва косибчиликни, кейинчалик эса саноат ишлаб чиқариши ва ундаги кооперация шаклининг дастлабки кўриниши - мануфактурага замин ясайди. Манфактуранинг ривожланиши ҳозирги замон индустриясига кучадики, бу жамият тараққиётида янги даврга мувофиқ келади. Саноатнинг бундай тарихий, анъанавий ривожланиб бориши асосан тўқимачилик тармоғи негизида амалга ошади. Қолган тармоқлар, жумладан, машинасозлик ва металлургия саноатининг дастлабки шаклланиши кўпроқ ана шу тўқимачилик саноатининг талаблари билан боғлиқ бўлган.

Шу ўринда айтиш лозимки, миллий иқтисодиётнинг шаклланиши ва унинг бозор муносабатларига ўтиш даврида тўқимачилик саноатининг устувор даражада ривожлантирилиши муҳим аҳамиятга эга. Бунинг қатор сабаблари бор: мазкур саноат ишлаб чиқариш жараёни унча мураккаб эмас, унинг шаклланишига катта капитал маблағ сарфланмайди (ишлаб чиқариш фондларининг қиймати нисбатан паст), бундай корхоналар тез қурилади, уларнинг ривожланиши учун ҳом ашё ва ишчи кучи барча жойларда мавжуд. Булардан ташқари, тўқимачилик саноатининг яна бир ажойиб ҳусусияти бор: унинг мақсулоти ҳамма учун ва ҳамма вақт керак, уларнинг нархи ҳам  анча арзон. Шу боис ушбу саноат тармоғининг айланиши, даромад ҳосил қнлиш имконияти кенг бўлади.

Мамлакатни индустриялаштиришдаги бундай жараённи эволюцион йўл деб аташ мумкин. Жаҳоннинг қатор ривожланган мамлакатларида синаб кўрилган тажрнбалари айнан ана шу йўналишнинг мақбуллигидан далолат беради. Шу объектив ҳақиқатдан келиб чиққан ҳолда республикамизнинг турли вилоятларида тўқимачилик саноатини ривожлантиришга катта эътибор берилмоқда. Жумладан, қисқа вақт давомида ҳорижий инвесторлар ҳамкорлигида Қорақалпоқистон Республикаси, Самарканд, Қашқадарё, Андижон, Наманган, Хоразм, Тошкент вилоятларида замонавий технология билан жиҳозланган корхоналар кўрилиб, ишга туширилади. Энг муҳими-бунинг учун мамлакатимизда хом ашё (пахта ва пилла толаси) бисъёр, меҳнат ресурслари мул ва халқимизнинг бу хусусдаги кўникма ва ишлаб чиқариш малакалари ҳам бой.

Географияда саноатни ўрганиш асосан икки, бир - бирини тўлдирувчн йўналишларда олиб борилади. Биринчиси — бу тармоқлар йўналиши бўлиб, унда кўпроқ соф иқтисодий масалаларга эътибор қаратилади ва тармоқларнинг таҳлили уларнинг ҳудудий ташкил этилишини ёритилиши билан уйғунлаштирилади. Демак, бу ерда тадқиқот «тармоқ - ҳудуд» тартибида амалга оширилади.

Иккинчи йўналиш иқтисодий география ва айниқса, унинг район йўналишга мос тушадиган ҳудудлар доирасида амалга оширилишидир. Бу ерда геотизм олдинги ўринда туради ва илмий иш «ҳудуд-тармоқ» йўсинда олиб борилади. Қуйида ана шу йўналишга доир баъзи бир методик кўрсатмалар берилади.

Бирор ҳудуд саноатини ўрганиш, аввало, ушбу вилоят ёки районннинг иқтисодий географик ўрни, мамлакат саноат ишлаб чиқариши ва миллий иқтисодиётида тутган мавқеини кўрсатишдан бошланади. Тадқиқот объекти мамлакат меҳнат тақсимотида саноатнинг қайси тармоқларига ихтисослашганлиги айтиб ўтилали.

Сўнгра, ишнинг асосий қисмида ҳудуддаги мавжуд табиий шароит ва ресурсларга саноат ишлаб чиқариши нуқтаи назаридан баҳо берилади, нимага қулай, ноқулайлиги кўрсатилади. Бу борада фақат у ёки бу табиий бойликнинг географиясини ёритиш етарли эмас. Бинобарин, конларнинг захиралари, қазиб олишнинг техник-иқтисодий асослари ва айниқса, уларнинг ҳудудий бирикмалари батафсил ўрганилиши лозим. Масалан, айтайлик, коксланувчи кўмирнинг темир руда конлари билан ўзаро яқин жойлашуви ёки рангли металлар захираларининг тоғ дарёлари билан бир ҳудудда мужассамлашуви ушбу саноат тармоқларини ташкил этишда ниҳоятда муҳимдир

Албатта, саноат ишлаб чиқариш учун минерал хом ашё сифатида турли ҳил конлар ва уларнинг ҳудудий бирикмалари етакчи аҳамиятга эга. Бироқ, шу билан бирга, ҳудуднинг бошқа табиий шароитларига ҳам бироз бўлсада эътиборни қаратмоқ зарар қилмайди. Шу жиҳатдан тадқиқотда ер усти тузилиши — релъефига ҳам баҳо берилиши керак. Релъеф фақат саноатни ҳудудий ташкил этишга таъсир қилмайди; у билан фойдали қазилмалар тури ва таркиби боғлиқ. Чунки, турли ҳил маъданлар ер юзасининг истаган жойида вужудга келавермайди ва бу геохимик қонуниятлардан маълум — у равшандир.

Тадқиқот ишининг навбатдаги бандида социал-иқтисодий омиллар таҳлил қилинади. Бу ерда, энг аввало, аҳоли ва меҳнат ресурслари кўриб чиқилади. Аҳоли истеъмолчи сифатида, меҳнат ресурслари ва ишчи кучи нуқтаи назаридаи ўрганилади, аҳоли сонининг ўсиши ва жойланиши, унинг ёш ва ҳудудий таркиби қисқача тавсифланади. Шу билан бирга аҳоли билан боғлиқ бошқа демографик жараёнлар, унинг табиий ҳаракатини бу мавзу доирасида тадқиқ қилиши асло шарт эмас. Аҳоли географияси масалалари саноат ишлаб чиқариши ва уни ҳудудий ташкил этиш мақсадлари билан уйғунлаштирилади, бу ҳусусда, айниқса, шаҳарлар тури ва тизими, уларнинг катта —кичиклиги, бажарадиган функциялари ва иқтисодий географик ўрнига аҳамият берилади. Сабаби — шаҳар манзилгоҳлари аксарият ҳолларда саноат асосида вужудга келишган ва улар ўз навбатида янги саноат корхоналарини жойлаштириш имкониятларига эга

Саноатни ҳудудий ташкил этиш ва ривожлантириш омиллари орасида транспорт ва бошқа инфраструктура элементларининг таъсири ката, шундан келиб чикиб, тадқиқот объекти —ҳудуднинг транспорт тури ва тизими, унинг зичлиги ва бошқа иқтисодий географик ҳусусиятлари таҳлил этилади. Бу борада фақатгина темир ва автомобил йўлларигина эмас, балки транспортнинг бошқа турлари — қувур ва электрон транспорти ҳам ҳисобга олиниши керак.

Районнинг географик ўрни, унинг табиий ресурслари ҳамда социал— иқтисодий шароитлари ва ривожланиш тарихий жараёни қисқача кўриб чиқилади. Аммо таҳлил асосан ҳозирги борлиқ нуқтаи назаридан олиб борилади ва шунинг учун бу ерда тарихни ҳаддан ташқари «чуқур» олиш зарурияти йўқ (бу тарихий география бўлиб қолади).

Тарихий таҳлилда районнинг асосий саноат тармоқлари ва унинг етакчи корхоналари қачон ва нима учун айнан шу жойда ўрнатилгани изоҳлаб берилади. Шу билан бирга махсус статистиқ ҳисоб - китоблар ва жадваллар ёрдамида саноат ишлаб чиқаришнинг ривожланиш жараёни, ўсиш ва кўпайиш суръатлари кўриб чиқилади.

Саноатнинг ҳозирги ҳолати, унинг тармоқлар таркиби алоҳида таҳлил этилади. Ихтисослашган етакчи тармоқлар статистиқ далиллар асосида кўрсатиб берилади, саноат тармоқ тизимидаги ўзгаришлар ва уларнинг сабаб — окибатлари аниқланади.

Бу ерда саноат тармоғининг фаол ёки фаол эмаслик даражасини кўрсатиш мақсадга мувофиқ- Масалан, агар мамлакат ёки қайси бир район саноати асосан хом ашё —минерал занираларни қазиб олиш, тоғ—кон саноатига ихтисослашса, енгил саноат факат пахта тозалаш заводларидан,' машинасозлик —қишлоқ хўжалик, йўл машиналарини таъмир қилишдан иборат бўлса, табиийки бундай ҳолда саноат ишлаб чиқариши мукаммал, такомиллашган мажмуа шаклида булмайди. Шу боис саноат ишлаб чиқаришдаги турли тармоқлар, уларнинг технологик занжири бамисоли кўп қаватли бинодек қад кугарса, хом ашё қазиб олиниб, у тайёр маҳсулот даражасига кайта ишланса. шубҳасиз, бундай ҳудуднинг саноат мажмуи юксак ва ривожланган ҳисобланади. Чунончи. енгил саноатда сифатли газламалар ва кийимлар ишлаб чиқариш, машинасозликда прибор, радио, телевизор, ҳисоблаш машиналари, компьютер, видеотехника ва бошқа замонавий маҳсулотларни яратиш саноат ривожланганлигининг асосий курсаткичларидандир.

Бозор муносабатларига ўтиш даврида саноат корхоналарининг катта — кичиклиги, мужассамлашув даражасига -кура таҳлил қилиниши ҳамда уларни мулкчиликнинг турли шакллари, давлат ва нодавлат секторлари бўйича тақсимланишини ўрганиш катта мазмун касб этади. Айниқса, кичик ва қўшма корхоналар, хусусийлаштириш жараёнларини ёритиш ва баҳолаш муҳимдир.

Тадқиқот давомида саноат корхоналари уч асосий кўрсаткич бўйича гуруҳлаштирилади, уларнинг ялпи маҳсулот, ишлаб чиқариш фондлари ва саноатда банд бўлган қадимлар сонига кўра булиниши кўриб чиқилади.

Шу билан бирга, саноат ривожлаиишини ўрганишда муҳим бир масалага эътибор қаратмок лозим. Маълумки, собик Итгифокиинг парчаланиши ва шу туфайли горизонтал (республикаларларо) иқтисодий — кооперация алоқаларининг бўзилганлиги сабабли кўпгина саноат тармоқлари, айниқса, оғир саноат корхоналарининг фаолияти сезиларли даражада сусайиб ва ҳатто у тухтаб колди. Иккинчидан, ўтиш даврида иқтисодий барқарорсизликнинг бўлиши табиий ҳолдир. Шу боис таккослаш усулини маҳсулот қийматига кўра қўллаш нодурустдир. Чунки, нарху наво ҳозирча тургун эмас, ўзгарувчан. Бинобарин, баъзан саноат ишлаб чиқаришининг ривожланиши маҳсулотнинг натурал шакли асосида солиштириб қуриш маъқулрокдир.

Шунингдек, «ялпи саноат маҳсулоти» кўрсаткичи ҳам ҳозирги кунда ўз аҳамиятини йўқотмокда. Сабаби —агар иагари умумий миқдорий кўрсаткичларга эътибор берилган бўлса, Ҳозир ҳа уларнинг сифати, истеъмолчиларга таркатилиши, ракобатбардош ва қаридоргирлиги муҳимдир. Шу нуқтаи назардан саноат корхоналарининг экспорт учун Ҳамда кенг халк истеъмол молларини ишлаб чиқаришини алоҳида ҳисобга олиш керак,

Саноат тармоқларининг таърифини тадқиқот объекти учун устувор аҳамиятга эга бўлган йўналишлардан бошламок зарур. Бунда ҳар бир саноат тармоғининг асосий иқтисодий кўрсаткичлари, уларнинг йирик корхоналари ва географияси батафсил кўрсатиб берилади.

Индустрия тармоқлари географиясида уларни жойлаштириш омиллари таҳлилига алоҳида урғу берилади. Бу хусусда тадқиқотчининг мамлакатлар тажрибасига уларда ишлаб чиқилган ва амалиётда синаб кўрилган илмий ғоялардан хабардор булмоғи керак. Булар жумласига Л.Вебер, А.Лёш ва бошқа немис иқтисодчилари томонидан яратилган штандорт ва иқтисодий ландшафт назариясидан, француз иқтисодчилари ва айниқса Ф.Перрунинг кутбий ривожланиш ғояси, америкалик олимларнинг ҳудудий иқтисод ва тармоқлараро баланс (В.Леонтьев) илмий ишланмалари киради.

Гап шундаки, эндиги шароитда анъанавий социалистиқ дунёкараш, барча соналар ва ҳудудийларда тенгликка эришиган, ишлаб чиқаришни режали ва пропоционал жойлаштириш, ҳудудийлар ривожланиш даражасини баробарлаштириш, социалистиқ мусобака ва қушимча мажбурият, эришилган натижадан келиб чикиб планлаштириш каби тушунчалар уз анамиятини    йўқотди.    Уларнинг   ўрнига    кўп   табакали    иқтисодиёт.

мулкчиликнинг турли шакллари ва уни давлат тассаруфидан чиқариш, якка монополияликка карши кўраш, соғлом ракобат муҳитини яратиш, эркин иқтисодиёт минтақаларини шакллант'иришга ухшаш биз учун янги бўлган масалалар долзарб бўлиб колмокда. Агар авваллари саноат корхоналарининг жойлаштирилиши ва ривожлантирилишини бевосита давлат режалаштирган бўлса, энди эса бу муаммолар давлат томонидан махсус механизмлар асосида билвосита бошқарилиб, тартибга солиб борилади.

Саноат тармоқларининг ривожланиш ва жойлаииш ҳусусиятларини ўрганишда унинг ижтимоий ташкил этиш шакллари, мужассамлашув. ихтисослашув. кооперция ва комбинатлашни, уларнинг турли саноат тармоқларидаги ўзига хос ҳусусиятларини чуқур англаб олмок зарур. Шу мақсадда мужассамлашувнинг корхона, шаҳар ва ҳудуд даражасидаги кўрсаткичлари, унинг бир шаклини қолганларн билан муносабати ва мувофиқлашувини, ушбу объектив жараённинг ижобий ва салбий томонларини билиш талаб этилади Ихтисослашувининг уч кўриниши, унинг кооперация ва комбинатлаш билан алоқадорлиги ҳамда саноат ишлаб чиқаришининг техник-иқтисодий асосларини ҳам ўрганиш лозим. Бу ҳусусда тор ихтисослашув, «якка ҳокимликнинг» камчиликлари, турли ҳудудий кўламда комплекс (ҳар томонлама) ривожланиш қонуниятлари ва афзалликларини фарқ кила олиш зарур.

Саноат тармоқини иқтисодий географик ўрганишнинг асосий мақсади турли тармоқларнинг ўзига қос ҳусусият ҳамда уларни ҳудудий ташкил этишдаги иқтисодий, табиий, экологик ва техник омиллар, қонуниятларни аниқлашдан иборатдир. Масалан, электроэнергетиканинг энг муҳим ҳусусияти унинг маҳсулотини жамғариб, туплаб булмаслиги, ушбу тармоқнинг мажмуа ҳосил қилиш (бошқа саноат корхоналарини «ўзига торгаш») қобилятида уз ифодасини топади. шунингдек, кора металлургия саноатини хом ашё темир рудасининг миқдори га караб турлича жойлаштирилишини, рангли металлургиянинг электр энергиясини кўп талаб қилишини, машинасозлик саноатини кора металлургия базаси, малакали ишчилар ва район ишлаб чиқариш ихтисослашувига кўра турланишини, химия саноат корхоналарини бошқа тармоқлардан фарқли уларок эркин жойлаштириш ҳусусиятига эга эканлигини ва айни пайтда унинг экологик омил билан «ҳисоблашувини» унутмаслик керак.

Ҳозирги пайтда саноат ишлаб чиқаришини ҳудудий ташкил этишдаги анъанавий омиларнинг таъсири сезиларли даражада сусаяди ва бунинг эвазига инфраструктура, экология ва, айниқса, истеъмол омилининг аҳамиятини оширади. Бинобарин, у ёки бу жойда маълум саноат корхонасини жойлаштириш фақатгина мавжуд шароитлар билангина эмас. балки уларнинг маҳсулотига эркин бозордаги талаб билан белигиланади.

Тармоқлар таркибини ўрганиш тармоқлараро мажмуаларни аниқлаш ва тавсифлаш билан ниҳоясига етади. Масалан, агросаноат, машинасозлик, ёқилғи - энергетика каби мажмуалар таҳлил этилади. Махсус чизма (схема) лар ёрдамида уларнинг технологик жараёни ва алоқадорлиги кўрсатилади. Шу мақсадда илгари таъкидлаб ўтган Н.Н.Колосовскийнинг энергия ишлаб чиқариш цикллари ва И.В.Комарнинг ресурс цикллар ғоясини амалда қўллаш яхши натижаларга олиб келади ва саноат тармоқларини  ҳудудий  ташкил этиш қонуниятини аниқлашга имкон беради.

Географик тадқиқот объекти саноат тармоқларидан ташқари, алоҳида саноат корхоналарини ҳам ўрганиш мумкин. Бунда асосий эътибор мазкур корхонанинг нима учун айнан шу жойда кўрилиши, унинг хом ашё ва тайёр маҳсулотни таркатиш географиясига қаратилади. Шунингдек. корхонанинг кадрлар булимидаги маълумотларига асосланиб, унинг ишчи ходимларини шаклланиши, уларнинг социал—демографик таркиби таҳлил этилади Албатта, бундай тадқиқотлар учун район ва мамлакат аҳамиятига молик йирик корхоналарни танлаш маъқулроқ- Чунончи, хорижий давлатлар билан Ҳамкорликда барпо этилаётган қўшма корхоналар ҳам ўрганилса айни муддао бўлади.

Саноат ишлаб чиқариши географияси том маънода унинг ҳудудий таркиби ва тузилмасидир. Шунинг учун саноат ишлаб чиқаришнинг ҳудудий ташкил этилишини, район ва шаҳарлар бўйича тақсимланишини ўрганиш изланувчи фаолиятининг марказий ўринларидан жой олади. Агар объект мамлакат бўлса, саноатнинг ҳудудий таркиби вилоятлар кесимида, агар у вилоят бўлса — туман ва шаҳарлар даражасида таҳлил олиб борилади.

Саноатнинг ҳудудий тизими унинг жойлаштирилишини натижасидир. У тармоқлар таркибига нисбатан бироз инерт, барқарор ва кам ўзгарувчан, аммо тармоқлар тизимидаги янгиликлар эргами кеч ҳудудий, географик силжишларга олиб келади ва аксинча.

Тадқиқотнинг ушбу бандида ҳам статистиқ маълумотлар ўрганилиб чиқилади, махсус жадвал ва хариталар тузилади, минтақавий иқтисодга оид ҳар хил ракамлар, бошқа ҳудудий ва мамлакат (вилоят, район) кўрсаткичлари билан таккосланади ва шу асосда ички иқтисодий тафовутлар, саноат тугунлари ва марказлари аниқланади, саноат географиясидаги қонуниятлар илмий изоҳлаб берилади.

Ҳудудий таҳлилда саноатнинг урбанистиқ таркибига алоҳида эътибор берилади. Сабаби — саноатнинг ҳудудий таркиби бу, энг аввало, унинг турли йирикликдаги шаҳарларда мужассамлашуви демакдир. Шунинг учун шаҳарларнинг саноати, улардаги саноат тармоғининг турланиши (диверсификацияси), ихтисослашуви, иқтисодий самарадорлиги ва бошқа масалалар ўрганилади.

Ҳар кандай географик тадқиқотда бўлганидек, саноат географиясини ўрганиш ҳам уни районлаштириш, саноатда шаклланган ишлаб чиқариш мажмуалари — саноат тугуни ва саноат агломерацияларининг таҳлили билан якунланади. Бу ерда саноат районлаштирилиши икки йўналишда олиб борилади. Биринчисиунинг оддий ҳудудий (маъмурий) таркиби бўлса, иккинчиси саноат тармоқлари ва уларнинг бирикмаларини мавжуд ҳудуий ташкил этилиш шакллари бўйича районлаштиришдир. Албатта, ана шу иккинчи йўналиш ҳақиқий. реал районлаштириш ҳисобланади.

Индўстриал районлар ичида саноат тугун ва мажмуалари ажратилади. Улар кўпроқ шаҳар агломерацияларига ҳудудий жиҳатдан мувофиқ келади. Аммо, шу билан бирга, алоҳида шаҳарлар таркибидаги саноат тугунларини ажратиш ҳам муҳимдир.

Айтиш ' жоизки, хорижий мамлактлардаги тадқиқотларнинг ютуғи, аҳамияти ва амалийлиги ҳам ана шундай микроиқтисодий таҳлилларни олиб боришидадир.

Саноат гоеграфиясида унинг йирик марказларига алоҳида таъриф бериш талаб этилади. Сир эмаски, барча шаҳарлар, энг аввало, саноат марказларидир. Бинобарин, уларни умуман саноат нуқтаи назаридан эмас, балки муайян саноат тармоқлари бўйича тавсифлаш лозим. Масалан, Ангрен, Олмалик, Марғилон, Наманган, Асака ва бошқа шаҳарлар саноат маркази ҳисобланади. Бирок бундай баҳолаш илмий тадқиқотни тўла қаноатлантирмайди. Шунинг учун уларни муайян саноат тармоғи бўйича таърифлаш маъқул:. Ангренни ёқилғи (кўмир). Асакани машинасозлик (автомобилсозлик) саноатининг маркази сифатида кўрсатиш тўғрирокдир Ана шундай географик вазият махсус иқтисодий харитада тасвирланса,янада яхширок бўлади.
Саноат ривожланиши ва жойланишини географик ўрганиш ушбу соҳадаги мавжуд муаммоларни аниқлаш ва уларни илмий асослаш билан тўлдирилади. Бу соҳадаги муаммолар турлича бўлиши мумкин. Чунончи. улар табиий ҳамда меҳнат ресурсларидан фойдаланиш, хорижий сармоядорлар билан қўшма корхоналар барно этиш. эркин иқтисодий минтақаларни шакллантириш масалаларидан келиб чикади. Ҳусусан. саноат ривожланиши ва ҳудудий ташкил этилишидаги экологик муаммолар, ўсиш кутби ва марказларини аниқлаш, устувор йўналиш ва тармоқларни белгилаш, ўтиш даврида саноат жойлаштирилишини давлат томонидан тартибга солиб бориш, саноат тармоқ таркибини фаоллаштириш муаммолари ниҳоятда долзарб ҳисобланади.

4. Агрогеографик тадқиқотлар.

Қишлоқ хўжалиги жамият ривожланиши, ижтимоий меҳнат тақсимотининг дастлабки шаклларидандир. шунинг учун бўлса керак, Ер юзидаги энг қадимий маданият учоклари (Нил дарёсининг қуйи қисми, Месопотамия, Ҳинд— Ганг пасттекислиги, Хуанхэ водийси, Мовароуннаҳр ва бошқалар) суғорма деҳқончилиги билан боғлиқ бўлган. Хўжаликнинг бу тури эса уз навбатида жамият тараққиёти, аниқ фанлар ривожига катта таъсир кўрсатган.

Аввалари деҳқончилик машғулоти бевосита қуруқ иқлимли минтақалардаги дарёлар ва уларнинг фаолияти асосида олиб борилган. Бунга Нил дарёси яққол мисол бўла олади. Геродот «Миср —Нил дарёсининг туҳфаси, совғаси» деб айтган. Чиндан ҳам ер шаридаги энг узун бўлган бу дарё ўзининг бор кучини, табиий қудратини ўзининг серҳосил аллювиал ётқизиқлари билан вужудга келтирган дельтасида намоён қилган. Бу эса деҳқончиликни ривожлантиришга қулай имкониятлар яратган. Худди шунга мувофиқ биз «Хоразм Аму ёки Окс дарёсининг совғаси, натижасидир», деб таърифлашимиз мумкин. Бу қадимий ўлкада дастлабки суғориш иншоотларининг жорий этилиши, аниқ фанларнинг ривожланиш боиси ҳам шунда бўлса ажаб эмас.

Қишлоқ хўжалигини ўрганиш иқтисодий географиянинг тўнғич
йўналишидир. Шу боис кўпгина мамлакатларда, жумладан, Ўзбекистонда
ҳам иқтисодий географияга оид тадқиқотлар тарихи қишлоқ хўжалигини
ўрганишдан бошланади. Иқтисодиётнинг соҳаси қишлоқ хўжалиги хос
ривожланиш ва ҳудудий ташкил этиш ҳусусиятларига эга. Улар
қуйидагилар:

1. Қишлоқ хўжалиги ишлаб чиқариш жараёнининг мавсумийлиги, унинг ривожланиш ва жойланишига, энг аввало, табиий (агроиқлимий, тупроқ ва ҳ.к.) шароитларнинг кучли таъсир этиши;

2.  Қишлоқ хўжалиги иқтисодий самарадорлигининг саноатта нисбатан анча пастлиги, меҳнат ва ишлаб чиқариш ресурсларидан фойдаланишнинг унча унумли эмаслиги;

3.  Мазкур тармоқнинг ҳудудий ташкил этиш шакли харитада ареал кўринишда бўлиб, унда ер асосий ишлаб чиқариш воситаси бўлиб хизмат қилиши (саноатда эса бу омил —ҳудуд корхоналарни жойлаштиришдаги асосдир, ҳолос);

4.  Саноат ишлаб чиқаришида унинг тармоқлари ҳудудий жиҳатдан ташкил қилинсада, қишлоқ хўжалигида ернинг ўзи турли тармоқлар учун ташкил этилади;

5.  Географиянинг тадқиқот объектлари орасида қишлоқ хўжалигини картага тушириш, карталаштириш имкониятлари жуда кенг. Бинобарин, ушбу соҳа картада саноат ёки шаҳарлар сингари яққол кўзга ташланмасада, у уларга кўра географийроқ ва худудийрокдир;

6.
Қишлоқ хўжалигида районлаштириш кўпроқ ҳудудни
районлаштириш билан боғлиқ бўлиб, у мамлакат майдонининг деярли барча
қисмларини камраб олади. Шу билан бирга районлаштириш фақат ҳудуд ва
қишлоқ хўжалигининг у ёки бу соҳасига ихтисослашувигагина эмас, балки
уруғчилик ва мева навлариии ўринлаштиришга нисбатан ҳам амалга
оширилади (яъни улар жойнинг тупроқ — иқлим, ер — сув ва бошқа
шароитларнпи ҳисобга олиб экилади, ўстирилади);
7.  Аграр соҳада ишлаб чиқаришнинг ижтимоий ташкил этилишдаги шакллар, айниқса, ҳудудий мужассамлашув ва комбинатлаш нисбатан кам ривожланган;
8.  Мулкчиликнинг турли шакллари кўп укладли иқтисодиёт қишлоқ хўжалигида кенгроқ тарқалган, бу соҳани ҳусусийлаштириш ва давлат тасарруфидан чиқариш имкониятлари ҳам ўзига хос.

Юқорида келтирилган қишлоқ хўжалигининг ривожланиши ва жойлаштиришдаги ҳусусиятлар уни иқтисодий географик жиҳатдан ўрганишнинг асосий томонларини белгилаб беради.

Агрогеографик тадқиқотлар мавзуи ҳам саноат географиясидаги каби жуда кенг ва турли — туман. Масалан, алоҳида қишлоқ хўжалиги тармоқларидан ташқари, ер фонди, ундан фойдаланиш, суғориш гсогафияси, табиий шароитларга, жумладан, агроиқлимий ва тупроқ омилларига иқтисодий баҳо бериш, қишлоқ хўжалигини районлаштириш ва унинг ҳудудий тизимлари, агросаноат мажмуаларининг шаклланиши ва ривожланиши, қишлоқ хўжалиги экинларини жойлаштириш ва экологик муаммолар, ниҳоят, юқоридаги барча йўналишларни ўз қамровида мужассамлантирувчи районлар (вилоят ва мамлакат) қишлоқ хўжалигининг иқтисодий географик тавсифи каби мавзулар ушбу йўналишдаги тадқиқотлар тоифасига киради. Шунингдек, малакатимиз иқтисодиёти учун ниҳоятда муҳим бўлган дон (ғалла) мустақиллигининг географик жиҳатларини ўрганиш, пахтачилик, қоракўлчиликка ўхшаш етакчи тармоқларни тадқиқ қилиш ҳам долзарб муаммолардандир. Районлар йўналишидаги тадқиқотларда эса асосий эътиборни айнан шу ҳудуд учун анъанавий ва унга хос бўлган соҳаларни таҳлил этиш қизиқарли натижалар беради.

Мавзуни танлаб олишга атрофлича ёндашиш керак. У энг аввало, кам ўрганилган ва ҳудуд иқтисодиёти учун устувор аҳамиятига эга муаммо бўлмоғи лозим. Шу нуқтаи назардан Андижон вилоятининг чорвачилиги (қўйчилиги)ни, Устюрт ёки Қизилқумда сабзавотчиликни ўрганиш антиқа бир ҳолдир. Чунки, аҳолиси ўта тиғиз жойлашган (ҳар бир кв.км.га яқин 500 киши тури келадиган), ер майдони суғориш деҳқончилигида интенсив фойдаланадиган Андижон вилоятида қўйчилик ҳақида сўз юритиш мумкинми ўзи?!

Район (мамлакат) қишлоқ, хўжалигининг иқтисодий географик таърифи, аввало, бу соҳанинг миллий иқтисодиётда тутган ўрни ва унинг шаклланиш жараёнини қисқача баёни билан бошланади. Сунгра, тадқиқот объектининг табиий ва социал — иқтисодий шароитлари батафсил таҳлил этилади ва қишлоқ хўжалик тармоқлари нуқтаи назаридан баҳоланади.

Табиий шароитлар ичида асосий эътибор агроиқлимий, тупроқ, рельеф, сув ва ўсимлик дунёсига қаратилади. Ўз навбатида агроиқлимий омиллар доирасида ҳарорат режими ва вегетация даври, ёғин-сочин миқдори ва унинг йил фасллари бўйича тақсимланиши, шамол ва қор қатлами, шунингдек, деққончилик учун ноқулай бўлган қурғоқчилик, дўл сингари об — ҳаво шароитлари кўриб чиқилади. Шу мақсадда район метеостанцияси маълумотлари ва махсус манбалар ўрганилади. Буларнинг натижасида районнинг турли қисмларини қишлоқ хўжалигининг айнан қайси йўналишлари учун қулай ёки ноқулайлиги аниқланади, районлаштирилади ва харитага туширилади.

Тупроқ шароитининг таҳлилида унинг типи ва турлари, физик ва кимёвий ҳусусиятлари кўриб чиқилади, тупроқнинг шўрланиш ва эрозия ҳолатлари эътиборга олинади. Бу борада тупроқ бонитировкаси ва ер кадастри маълумотлари билан танишиш катта натижалар беради.

Қишлоқ хўжалик экинларини жойлаштиришда релъеф шароитларининг таъсири сезиларлидир. Ер усти тузилиши билан экин майдонларининг катта — кичиклиги, иш жараёнида техника воситаларини қўллаш имкониятлари, аҳоли ва транспорт тизимини жойлаштииш ва ривожлантириш масалалари бир — бири билан боғлиқ.
Ўрта Осиё, жумладан, қуруқ иқлимли Ўзбекистон учун сув ресурсларининг аҳамияти беқиёсдир. Колаверса, ўлканинг бой маданий тарихи, энг аввало, сув манбалари ва суғориш деҳқончилигининг қадимдан тарғиб этилганлиги билан бевосита алоқадордир. Шу сабабдан минтақа аҳолисининг жойланиши асосан сув ресурслари ва уларнинг ҳудудий таркиби билан белгиланади.

Район географиясининг таҳлилида ер усти ва ер ости сувларининг ҳолати, уларнинг нишаблиги ва жойланиши ҳам ўрганилмоғи керак. Шу билан бирга, сув ресурсларининг қишлоқ хўжалиги (деҳқончилик) учун қулай бўлган ерларда мавжуддигига алоҳида эътибор берилади. Чунки, табиатда аксарият ҳолларда сув бор жойда ҳайдаш учун ерлар кам ёки йўқ ва, аксинча, бепоён чўл минтақаларида сув захиралари етишмайди. Бундай ҳудудий номувофиқлар одатда сунъий сув иншоотлар — суғориш каналлари ва сув омборларини қуриш ёрдамида ҳал этилади. Улар эса деҳқончилик ва қишлоқ аҳоли географиясидаги ўзгаришларга олиб келади. Масалан, Мирзачўл, Марказий Фарғона, Жиззах, Қарши, Сурхон — Шеробод, Элликқалъа массивларини ўзлаштириш бу жойларда янги иқтисодий ва ижтимоий географияни вужудга келтиришга сабаб бўлади.

Маълумки, иқтисодий географияда табиий шароит элементларига алоҳида — алоҳида баҳо бериш билан бирга уларни ўзаро алоқадорликда таҳлил қилиш самарали натижа беради. Бу борада иқлим, релъеф, сув, тупроқ шароитларини биргаликда ўрганиш қишлоқ хўжалиги географиясидаги муҳим қонуниятларни билиб олишга илмий асос бўлиб хизмат қилади. Жумладан, Белоруссия, Россиянинг Вологда вилояти ёки Болтиқбўйи республикаларини олайлик: бу жойларнинг релъефи асосан текислик, ёғин — сочин миқдори эса кўп, намгарчилик юқори. Бундай ландшафтларда дарёлар тизими   ривожланган  бўлади.   Бирок текислик шароитида дарё ва дарёчалар кўп, уларнинг қайири ҳам кенг. Ана шу дарё сохиллари ва уларнинг қайирлари баҳор ва ёз ойлари ям —яшил ўтлар билан қопланади. Бу эса сут—гўшт чорвачилигини ривожлантиришга жуда қулай шароит туғдиради.

Ўзимизнинг Самарканд, Жиззах, Сурхондарё вилоятларининг тоғ олди қисмларида релъеф, намгарчилик ва тупроқ шароитлари баҳорикор (лалмикор) деҳқончиликни ривожлантиришга имкон беради. Фарғона водийсининг адирларида, Тошкент вилоятининг тоғ олди қисмларида эса табиий шароитлар боғдорчилик ва узумчиликни ривожлантиришга ниҳоятда қулайдир.

Юқоридаги мисоллардан кўриниб турибдики, табиий шароит компонентларини алоҳида, «доналаб» ўргангандан кўра уларни ўзаро алоқадорликда баҳолаш яқшироқ. Айнан ана шундай таҳлил ҳоли қилади ва бунинг эвазига илмий қонуниятларни аниқлашга кўмак беради.

Социал — иқтисодий шароитлар таркибида аҳоли ва меҳнат ресурслари етакчи ўринга эга бинобарин, район аҳолисининг сони, унинг ўсиши ва жойланиши (зичлиги) қисқача кўриб чиқилади. Қишлоқларнинг катта — кичиклиги, уларнинг экин майдонларига узоқ — яқинлиги ҳам ўрганилади ва қишлоқ аҳолисининг географиясидаги асосий ҳусусиятлар қишлоқ хўжалигининг тармоқлар таркиби ва уларнинг ҳудудий ташкил этилиши, ишчи кучига бўлган эҳтиёжи билан изоҳланади. Чунончи, кўп меҳнатни талаб қилувчи суғорма деҳқончилик районларда (воҳаларда), боғдорчилик ва узумчилик ривожланган ҳудудларда, одатда, қишлоқлар йирик ва улар зич жойлашган бўлади.

Аҳолини қишлоқ хўжалиги географияси нуқтаи назаридан унинг юқоридаги жиҳатларини ўрганиш билан қаноатланган маъқул. Шу боис бу ерда аҳолининг туғилиши, ўлиши, унинг табиий ва механик кўпайиши, жинсий ва миллий таркиблари каби ўзгача аҳамият (мавзу)га мансуб демографик масалаларни таҳлил этиш зарур эмас. Аммо аҳоли жойлашув тизими, йирик шаҳарлар ва уларнинг агломерацияларини инобатга олмоқ маълум маънога эга бўлиб, улар шаҳар атрофи қишлоқ хўжалигининг ихтисослашувига таъсир кўрсатади.

Аҳоли манзилгоҳларидан ташқари маҳаллий транспорт тизимини, районнинг тарнспорт географик ўрнини таҳлил этиш лозим. Шу мақсадда аҳоли ва транспорт йўлларининг жойлашув харитаси тузилса, тадқиқот мазмуни янада бой ва далилли бўлади.
Қишлоқ жойларидаги мавжуд инфраструктура тизими, машина ва тракторлар билан таъминланганлиги, электр энергияси, ишлаб чиқариш фондлари ҳам социал—иқтисодий омиллар сирасига киради. Шу боис уларни ҳисобга олиш аҳамиятдан ҳоли эмас.

Район табиий ва социал —иқтисодий шароитлари қишлоқ хўжалигининг тармоқлари ва ҳудудий таркибини ўрганишга замин ясайди. тармоқлар таҳлилини ҳа тадқиқот объекти учун устувор аҳамиятга эга бўлганидан бошламоқ мақсадга мувофиқдир. Масалан, воҳа ва водийларда деҳқончилик, чўл минтақаларида-чорвачилик биринчи навбатда кўриб чиқилиши керак. Бунинг натижасида қишлоқ хўжалигининг икки бош тармоғи—деҳқончилик ва чорвачиликнинг ялпи мақсулот яратишдаги мавқеи таҳлил қилинади.

Шу билан бирга деҳқончиликнинг таркибий қисмлари ҳам тавсифланади, деққончиликда ҳар хил экинларини етиштириш динамикаси, тан нархи, ҳосилдорлиги ва бошқа иқтисодий кўрсаткичлар мулкчиликнинг турли шакллари бўйича ўрганиб чиқилади ва уларнинг натижаси махсус жадвал ҳамда картоғраммаларда акс эттирилади. Ўзбекистон шароитида пахтачилик, дончилик, сабзавотчилик, боғдорчилик ва узумчиликка алоҳида эътибор қаратилади. Республика воҳалардаги хўжалик тармоқлари билан биргаликда пиллачилик ҳам ўрганилади. Чўл минтақасида эса бу ернинг етакчи йўналиши бўлмиш чорвачилик, унинг ихтисослашуви, яйлови ва ем хашак имкониятлари таҳлил қилинади. Асосий тармоқларни иқтисодий ўрганиш уларнинг ҳудудий тарқалиши билан бирга кўриб чиқилади.

Вилоят, иқтисодий район ёки мамлакат қишлоқ хўжалигини географик ўрганишнинг кейинги қисми унинг ҳудудий таркибини тадқиқ этишдан иборатдир. Бундай ҳудудий таҳлил турли шаклда олиб борилади. Масалан, Тошкент вилояти қишлоқ хўжалигини унинг 15 та маъмурий туманлари, тоғ олди ва текислик районлари, Чирчик ва Оҳангарон водийлари (ҳавзалари) Тошкент шаҳар атрофи ва бошқа ҳудудий бирликлар кесимида ўрганиб борилиши мумкин.

Ажратилган қисмлар, ўз навбатида, қишлоқ хўжалигини районлаштиришнинг баъзи бир шаклларига мос келади. Аммо ҳақиқий қишлоқ хўжалик районлари ҳудудга қараб эмас, балки муайян қишлоқ хўжалигининг ихтисослашувидаги ҳудудий тафовутлар асосида амалга оширилади. Бу ўринда қишлоқ хўжалик районларига бағишланган махсус харита тузиш, иқтисодий кўрсаткичларни районлар бўйича статистиқ жадвал, дигарамма ва графикларда акс эттириш катта аҳамиятга эга.

Айни пайтда қишлоқ хўжалигининг районлаштирилиши табиий шароит ва унинг ҳудудий фарқланиши билан белгиланади. Бинобарин, бундай районлар табиий — хўжалик районлари деб аталади. Демак, бу ерда ҳам табиий омилнинг таъсири катта. Фақат йирик саноат марказлари атрофида шаклланган, ихтисослашган қишлоқ хўжалик районлари шаҳарлар ривожланиш ва урбанизация омилига боғлиқ.
Шу билан бирга тадқиқотчи қишлоқ районлари таркибининг истиқболдаги ўзгаришиии ҳам олдиндан аниқлай олиши керак. Чунончи, Тошкент шахри атрофидаги пахтачиликнинг чекиниб бориш ва унинг ўрнига сабзавотчиликнинг ривожланиши назарда тутиш мумкин. Шунингдек, Фарғона водийсида ҳам пахтачилик географиясида жиддий ўзгаришлар кўзда тутилади. Водийда бу техник экин аста — секин тоғолди (адир) минтақасидан ҳамда йирик шаҳаралар атрофидан узоқлашиб боради. Бунинг эвазига минтақада мевачилик ва узумчилик, пиллачилик ва сабзавотчиликнинг кенг ривожланиш эҳтимоли бор.

Мазкур соҳани районлаштириш тармоқлараро мажмуалар шаклланишининг таърифи билан тўлдирилса, иш мазмуни янада бойийди. Бундан ташқари, агросаноат мажмуа ва уюшмалари, уларнинг тармоқлари ва ҳудудий тизимларини ўрганиш ҳам талаб этилади.

Қишлоқ хўжалиги тармоқларини жойлаштириш қонуниятларини бозор иқтисодиётига ўтиш давридаги ҳусусиятларини англаб олиш ҳам зарурдир. Чунончи, қишлоқ хўжалиги ишлаб чиқаришининг ҳудудий тизимлари, ўтган асрнинг биринчи ярмида Германияда И.Тюнен томонидан яратилган ва амалиётда қўлланилган шаҳар атрофида қишлоқ хўжалигини жойлаштириш, “Географик ёки яшил конвейер” каби илми ғояларини билиш бу масалаларни аниқлашга ёрдам беради.

И.Тюнен ишлаб чиқаришни жойлаштириш масалалари билан шуғулланган биринчи мутахассисдир. У истеъмолчиларга (шаҳарга) нисбатан Қишлоқ хўжалик тармоқларини, уларнинг маҳсулотини истеъмол қилинишиши ҳамда транспортда ташиб келтириш имкониятларига караб ҳудудий ташкил этиш тартибини яратган. жумладан. у ҳар доим ва ҳамма учун керак бўлган қишлоқ хўжалик маҳсулотлари бевосита шаҳар атрофида етиштирилиши лозимлигини асослаб берган. Шу билан бирга узоқ масофадан ташилиши ноқулай ёки келтириш жараёнида сифати бўзилиб (айниб) қоладиган маҳсулотлар ҳам истеъмолчиларга нисбатан яқин жойлаштирилиши керак, шу тартибда шаҳар атрофида сабзавотчилик, сут чорвачилиги, дончилик, яйловлар, гўшт чорвачилиги ва бошқалар ташкил этилади. Бундай жойлаштириш қалқасимон бўлганлиги сабабли, бу ғоя илмий адабиётларда «Тюнен қалқалари» деб юритилади.

Эркин бозор иқтисодиёти шароитида таклиф, ишлаб чиқаришга кўра талаб — эқ'гиёжнинг аҳамияти ошади. Шу боис каерда кандай қишлоқ хўжалик маҳсулотини етиштиришни бозор белгилайди. Демак, ҳозирги шароитда қишлоқ хўжалигининг ихтисослашуви маҳаллий ва' жаҳон бозори ҳамда нарқ — наво сиёсати билан аниқланади.

Тадқиқот ишини бажаришда қишлоқ хўжалигини ривожлантириш ва жойлаштиришнинг турли муаммоларини ҳам ўрганиш керак. масалан, ер — сув ва бошқа имкониятлардан турри ҳамда самарали фойдаланиш, қишлоқ хўжалиги ихтисослашуви ва унинг ҳудудий таркибини такомиллаштириш. пахта якка ҳокимлигига барҳам бериш эвазига дон мустақиллигига эришиш, чорвачиликнинг ем —хашак базасини мустақкамлаш, деҳқон — фермер хўжалиги ва тадбиркорликни («агробизнес»ни) ривожлантириш шулар жумласидандир. Қишлоқ хўжалигида кўп укладли (катламли) иқтисодиётни, мулкчиликнинг турли шаклларини кенг жорий қилиш, бу соҳада зарур ислоҳотларни чуқурлаштириш ва уларни давлат томонидан қуллаб — қувватлаш, эркин ракобат муҳитини яратиш ҳам долзарб масалалардан ҳисобланади.

Таъкидлаш лозимки, саноатга нисбатан қишлоқ хўжалигида хорижий сармоядорларни жалб этиш имкониятлари бироз чекланган. Колаверса, халқимизнинг ўзи ҳам бу соҳада бой тажрибага эга, бинобарин, асосий вазифа мулкчилик шаклларини авж олдириш, қадимий анъаналарни тиклаш ва уларни кенг тарғиб қилишдан иборат булмоғи керак.

Яна бир муҳим муаммо—қишлоқ жойлар экологиясини яхшилашдир. Бунинг учун турли хил минерал уғит ва бошқа кимёвий маҳсулотлардан тўғри ва меъёрий фойдаланиш, агрохимия ҳамда мелиорация ишларини яхшилаш зарур. Айниқса, сув омборларининг кўрилишини атрофлича илмий асослаш, тупроқ шўрланишининг олдини олиш, грунт сувлари сатҳини пасайтириш ва бошқалар долзарб масалалар сирасига киради. Кўпчиликка маълумки, тор этакларида барпо этилган катта — кичик сув омборларининг қуйи қисмида нохуш экологик вазият вужудга келмокда —ер ости сувининг кутарилиши қишлоқ хўжалик экинлари, мевачилик, уй —жой кўрилиши ва инсон саломатлигига салбий таъсир кўрсатмокда. Шунинг учун гидротехник иншотларнинг экологик окибатларини ҳам олдиндан билиш ва баҳолаш зарурдир.


Қишлоқ хўжалигининг табиийлиги, ишлаб чиқариш жараёнинииг оддийлиги ва унинг табиий шароитга вобасталиги туфайли бу соҳада саноатдагидек илмий ғоя ёки қонуниятлар, технологик янгиликлар яратиш қийинрок. Бирок, шунга карамасдан, агроиқлимий шароитларни, қишлоқ хўжалик экинларининг биологик ҳусусиятларини, тупроқнинг физик ва кимёвий таркибини ўрганиш талаб этилади. Шу билан бирга далачиликда алмашлаб экиш, пахтачилик ва пиллачиликни даврий-ҳудудий жиҳатдан

ўзаро мувофиқлашган ҳолда ташкил қилиш, дончилик билан паррандачилик, сабзавотчилик ва картошка етиштириш билан сут—гўшт чорвачилигини ягона ҳудудий ишлаб чиқариш мажмуаси сифатида шакллантириш. шаҳаралар атрофи қишлоқ хўжалигининг ўзига хос тармоқларини интенсив ривожлантириш каби қонуниятларни тадқиқотчи билмоғи керак.


Шундай қилиб, қишлоқ хўжалиги иқтисодий географиянинг ҳақиқий ва ҳаққоний объекти ҳисобланади. Бунинг боиси ернинг (ҳудудий ёки майдоннинг) ишлаб чиқариш воситаси сифатида хизмат қилишидир. Худди шу маънода тоғ —кон (қазиб олувчи) ва балик саноати ҳам бевосита анъанавий иқтисодий географияга таалуклидир. Чунки, уларнинг ҳам маҳсулоти ер қобиғи ёки сувдан, табиатдан олинади. Кайта ишловчи саноатда вазият узгачароқ. Бу ерда саноат корхонасининг фаолияти технологик жараённи такомиллаштириш асосида хом ашёни тўла кайта ишлаш ва ишлаб чиқариш чикиндиларидан унумли фойдаланиш билан маҳсулот яратиш том маънода ушбу корхонанинг иқтисодиётидир.

Юқоридаги фикр ва мулоҳазаларга мувофиқ ҳудудий ишлаб чиқариш мажмуалари ёки саноат тугунлари соф кўринишдаги иқтисодий географиядир. Сабаби — буларнинг заминида ҳудудийнинг умумийлиги, ягона инфраструктура тизими туфайли эришиладиган қўшимча (агломерацион) самарадорлик. корхонаниннг ўзаро ҳудудий — иқтисодий муносабатлари ётади. Шу ўринда иқтисодий география оддий минтақавий (регионал) иқтисоддан бироз фарқ қилади. Чунки, бу маънода ҳудудий иқтисодиёт ана шу маконда жойлашган корхоналар иқтисодиётннинг оддий (аддитип, сумматив) йиғиндиси, тизимидир, ҳолос. Иқтисодий география эса бунга кўра мураккаброқ ва такомиллашган ҳудудий алоқаларидан ҳам юзага келади. Турли ҳилдаги минерал хом ашё, табиий шароит ва ресурсларнинг, транспорт ва бошқа инфраструктура шаҳобчаларининг алоҳида —алоҳида қисмлари эмас, балки уларнинг ҳудудий уюшмалари, бирикмалари асосида ишлаб чиқариш тармоқларининг бир — бирлари билан алоқада бўлиши ва айнан шу туфайли эришиладиган ҳудудий иқтисодий манфаатлар (натижалар) иқтисодий географиянинг асл моқиятини ифодалаб беради.

Ҳудудий — иқтисодий муносабатлар, албатта, транспорт оркали амалга оширилади. Бинобарин, иқтисодий географияни транспортсиз тасаввур қилиб булмайди. шунинг учун транспорт тармоғи ҳам алоҳида иқтисодий географик жиҳатдан ўрганилишига ҳаклидир, бунда турли мамлакат ва районларда уларнинг географик ўрни, табиий шароити (релъеф ва иқлими), хўжалик ихтисослашуви ва аҳоли манзилгоҳларининг жойланишига караб транспорт тармоқларининг ҳусусиятлари тадқиқ қилинади. Автомобил, темир йўл, қувур. электрон ва ҳаво наклиётлари, уларнинг йўловчи ва юк ташишдаги мавкелари ўрганилади, олинган натижалар махсус статиситик жадвал ва хариталарда акс эттирилади.

Шунингдек, ишлаб чиқариш инфраструктурасининг бошқа элементлари ҳам тадқиқ ва таҳлил қилиниши керак. Аммо, бу ерда инфраструктуранинг муҳим бир ҳусусиятини унутмаслик лозим. Бу ҳам бўлса, унинг бевосита моддий ва маънавий бойлик яратмаслиги ва, шу боис, алоҳида халқ хўжалиги тармоғи эмаслигидир инфраструктура ишлаб чиқариш жараёнига билвосита таъсир кўрсатади ва у бунинг учун, энг аввало, шароит яратади. Масалан. транспортни олайлик: агар унинг юк ёки йўловчини ташиш вазифасини назарда тутсак, у, шубҳасиз, хўжалик тармоғидир. Агар транспорт восита ва йўллари, уларнинг ушбу вазифани амалга оширишдаги шароитлари (электрлаштирилганлиги, кенглиги, асфальт билан копланганлиги ва ҳ-к.) инобатга олинса, у инфраструктура бўлади. худди шундай электроэнергетика, ирригация ва бошқаларни қуриш мумкин. Электр энергиясининг узатувчи тармоқлар. канал ёки сув омборларининг шарт-шароитлари, сиғими, жиҳозланганлиги, замонавий техника воситаси билан таъминланганлиги кабилар инфраструктурга қос белигилардир. Инфраструктура географияси-ҳали ўрганилмаган «қурик» соҳа ҳисобланади. Шунинг учун бу йўналишда ҳам тадқиқотлар утказиш қизиқарли ва айни пайтда катта амалий аҳамиятга эга, жумладан, ҳозирги кунда илму-фан. бозор иқтисодиёти инфраструктурасини ўрганиш, маркетинг географияси, молия —банк, кредит тузилмасини таҳлил этиш ва уларни ҳам махсус харитага тушириш муҳим масалалардандир.

5. Қишлоқ жойлари ва аҳолига хизмат кўрсатиш географияси.

Қишлоқ жойлар —бу шаҳарлардан ташқари ёки уларни ураб олган ҳудудлардир. Бироқ. ҳар кандай шаҳарсиз ҳудудлар ҳам қишлоқ жойлари эмас. Бундай жойларда қишлоқ хўжалигининг қайси бир тармоғи ва доимий аҳоли манзилгоҳлари булмоғи лозим. Бинобарин, қишлоқ хўжалигида экстенсив ёки умуман фойдаланилмайдиган, аҳоли жойлашмаган чўл ва тоғ ерлари қишлоқ ҳудудийлари таркибига кирмайди.

Аслида қишлоқ «кишлов» маъносини билдирса керак. бу қишлоқ жойларнинг ичидаги асосий таянч нукқталар, доимий яшаш масканларидир. Қадимда халқимиз далалардаги ёзги деҳқончилик юмушларипи тугатгандан сўнг қишлоқларга кишлаш учун кайтишган. Эҳтимол, бундай манзилгоҳларнинг аталиши шунга боғлиқ бўлиши мумкин. Шу нуқтаи назардан каралганда, том маънодаги қишлоқлар чўл ёки тоғ минтақаларида эмас, балки воҳа ва водийларда жойлашган.

Қишлоқ жойлар уз ҳудудий кўлами ва функциялари бажарадиган вазифаларига кўра янада географийрокдир. Чунки, шаҳар доирасида табиий ҳудуднинг ўзи деярли йўқ, шаҳарлик (айниқса, у илгари қишлоқдан кучиб келган бўлса) ҳамма вақт бушликка, кенг жойларга интилади, бироз бўлсада бундай кимсасиз жойларда «ўзи билан ўзи», танҳо булгиси келади. Шаҳар муҳитида ҳудудий, қишлоқ жойларда эса бепоён, бундай социал муҳитда кишиларнинг ўзига хос яшаш шароити ва тарзи вужудга келадики, бу муаммолар билан бевосита социал география шуғулланади.

Бу жойларда, энг аввало, қишлоқ хўжалик экинлари оқилади, чорва боқилади, дам олинади; бу ерларда ҳам саноат корхоналари. транспорт йўллари бор ва, ниҳоят, қишлоқ жойлар шаҳарларни озиқ-овқат, тоза ҳаво, ишчи кучи билан таъминлайди. Кўриниб турибдики, қишлоқлар жуда мураккаб ва серқиррали вазифаларни бажаради. Албатта, бу вазифалар орасида энг асосийси қишлоқ хўжалиги функцияси бўлиб, у унинг ҳусусий тармоғи ҳисобланади.

Кишлоқ районларининг аҳамияти, айниқса, нисбатан суст урбанизациялашган ҳудудийларда катта, жумладан, улар Ўзбекистон Республикасида асосий мавқега эга. Қишлоқ жойларда мамлакат аҳолсининг 62 фоизи яшайди, миллий иқтисодиётимизнинг анъанавий негизи бўлган Қишлоқ хўжалиги ҳам бу жойларнинг бош йўналишидир. худди ана шу объектив вазиятни эътаборга олиб, республикамиз рахбарияти қишлоқ жойларга устувор аҳамият бермокда. Дарқақикат, қишлоқ хўжалигида иқтисодий ислоқотларпи амалга оширмай туриб, қишлоқ қалқи турмуш тмароитни яқшиламасдан туб  (стратегик) мақсадларга эришиш мушкул.

Шунинг учун ҳам қишлоқ хўжалигида бозор муносабатларини жорий этиш, мулкчиликнинг турли қатламларини вужудга келтиинг, бу жойларга саноатни олиб кириш, аҳолига хизмат кўрсатиш тармоқлари ва социал инфраструктурани ривожлантирйш, меҳнат ресурсларини тармоқлараро Кайта тақсимлаш ва улардан самарали фойдаланиш каби масалалар давлат аҳамиятига молик бўлган муаммолардир. Бинобарин, қишлоқ жойларни географик ўрганишда уларнинг ана шу ҳусусиятларига эт.тибор бериш талаб этилади.

Бундай жойларнинг агрогеографик функцияси ва уларни ўрганиш ҳақида аввалрок сўз юритилган эди. Шу билан бирга уларнинг саноатини ўрганиш кам муҳимдир. Қишлоқ саноатини ривожлантирйш кўпгина мамлакатлар миллий иқтисодиётининг шаклланишида (Қитой.Туркия, Болтиқбўйи республикалари, Пенфия, Голландия, Исроил ва ҳ-к.) катта рол уйнайди. Бизнинг шароитимизда кам қишлоқ жойлар агросаноат мажмуасига кирувчи кайта ишлаш саноатини ривожлантириш имкониятига эса. Масалан, бу жойларда бевосита хом ашё базасига яқин пахта тозалаш, консерва, вино, ёғ экстракция заводларини қуриш мақсадга мувофиқдир. Агар пахта тозалаш заводи ва у билан боғлиқ бўлган ёғ олувчи корхоналарни ўзаро яқин жойда урнаштирилса, ҳудудий ишлаб чиқариш мажмуасининг оддий шакли вужудга келади ва у катта иқтисодий самара беради.

Агросаноат географиясини ўрганишда, энг аввало, унинг хом ашё захираларига аҳамият бермок зарур. Шу билан бирга, бу жойларда тоғ —кон ва кўрилиш материаллари саноати кам кўриб чиқилади. Ушбу корхоналарнинг жойланиши ва ривожланиши, албатта, экологик масалалар билан уйғунлаштирилган ҳолда таҳлил қилиниши лозим. Зеро, қишлоқ жойларнинг экологик ҳолати қишлоқ хўжалигида ишлатиладиган химикатлар, ер ости сувларининг кутарилиши ва ерларнинг шўрланиши билангина эмас, балки шаҳар чикиндиларини кумиш ёки ташлаш билан ҳам ёмонлашиб бормокда. Шу боис қишлоқлар экологиясини ўрганиш долзарб мавзулардандир.

Қишлоқ инфраструктураси — транспорт ва бошқа ишлаб чиқариш шароитлари, аҳолига хизмат кўрсатиш объектлари географик тадқиқотнинг муҳим йўналишларидир. Уларни ўрганишда асосий эътибор ҳудудий жиҳатларга, комплекс таҳлил қилинишига қаратилиши, тадқиқот натижалари карта ва график, статистиқ жадвалларда кўрсатилиши керак.

Ўзбекистон учун кишлоқ демографияси ва демогеографиясини ўрганиш ҳам тадқиқот объекти сифатида долзарбдир. Бундай ўрганишнинг предмети бўлиб қишлоқ аҳолисининг ўсиши, жойланиши, табиий ва механик ҳаракати, меҳнат ресурслари ва уларнинг ҳудудий таркиби хизмат қилади. Аҳоли туғилиш, табиий кўпайишидаги ҳудудий тафовутлар, аҳоли зичлигининг сабаблари очиб берилиши географик ёндошувни талаб қилади. Бирок, географик тадқиқотларда умуман аҳоли эмас, балки уни ҳудудий ташкил этиш шакллари —турли йирикликдаги қишлоқлар. Уларнинг хўжалик типлари, сони, жойланиши кўпроқ маънога эга. Шунинг учун қишлоқларнинг тўри ва тизими, зичлиги, улар ўртасидаги ўртача масофа каби масалалар кўриб чиқилиши керак. Қишлоқ аҳоли манзилгоҳлари географиясининг асосий қонуниятлари эса уларнинг шу жой йўналиши билан алокадорлигини ҳисобга олган ҳолда аниқланади. Масалан, суғорма деҳқончилик районларда (воҳа ва водийларда) қишлоқлар. одатда, анча йирик ва зич жойлашган. Шаҳар атрофидаги қишлоқдар ҳам ўзига қос ҳусусиятта эга бўлиб, уларнинг ривожланиши ҳудуднинг ички туманларидаги манзилгоҳлардан сезиларли даражада фарк қилади. Бундай қишлоқлар тизимини ўрганишда уларнинг шаҳар ва йўлларга нисбатан қалқасимон жойлашуви, аҳоли бандлиги ва унинг тебранма миграцияси, марказдан узоқлашган сари аҳолийлиги — катталигининг ўзгариб боришига ухшаш масалалар очиб берилади.

Вилоят ёки маъмурий туманлар қишлоқлари фақат сон жиҳатдан, «номсиз» ўрганилиши етарли эмас. Шу боис йирик масштабли тадқиқот утказилиши, алоҳида қишлоқлар атрофлича кўриб чиқилиши лозим. Бир вақтлар (олтмишинчи йилларда) худди шундай тадқиқот С.А.Ковалев, Р. Валиева ва Э.Тошбоковлар томонидан Самарканд ва Бухоро вилоятларида бевосита кузатув, экспедиция асосида утқазилган эди. Уйлаймизки. шу тартибдаги изланишларни олиб бриш ҳозир ҳам уз аҳамиятини йуқотгани йуқ. Бунда қишлоқлар топонимикаси, микрогеографияси, географик ўрни, меҳнат ресурслари ва ижтимоий инфраструктураси ўрганилиб чиқилади. Ана шундай туманлар қишлоқларини рўйхатдан угказиш (инвентаризация қилиш), бу жойларда ижтимоий — иқтисодий тадбирларни амалга ошириш. Қўшма ва кичик корхоналарни қуришнинг зарур шартидир.

Аҳолига хизмат кўрсатиш соҳалари географиясини ўрганиш ҳам қишлоқ жойларда қулай ва айни вақтда долзарбдир. Сабаби —биринчидан, қишлоқларда бундай тармоқларни ташкил этиш шаҳар муҳитига нисбатан анча ҳудудийроқлир; иккинчидан: аҳолига хизмат кўрсатиш соҳаларининг аҳволи шаҳар жойларга кўра қишлоқларда ночорроқ даражада. Ана шу объектив ҳолатлар қишлоқ жойларда аҳолига хизмат кўрсатиш соҳалар географиясини ўрганишни муҳим қилиб куяди.

Шу билан бирга, қишлоқ аҳолисига хизмат кўрсатиш ва ушбу эҳтиожларга бўлган талабни қишлоқ жойларнинг ўзида қондириш орасида жиддий фарқ мавжуд. Табиийки. қишлоқ аҳолисига хизмат кўрсатишнинг ноёб ва танкис шакллари, унинг юқори босқичлари туман, вилоят ва ҳатто мамлакат марказида амалга оширилади. Шу жиҳатдан ҳудуднинг ҳар хил даражадаги шаҳарлар — марказий ўринлар билан таъминланганлиги, уларнинг қишлоқ аҳолиси қатнови учун қулайлиги. йўл шароитлари катта аҳамият касб этади. Айни вақтда қишлоқ аҳолисининг барчаси учун зарур бўлган кундалик эҳтиёжлар мумкин кадар улар яшайдиган жойларнинг ўзида қондирилиши мақсадга мувофиқдир. Бу эса қишлоқ жойларда аҳолига хизмат кўрсатиш тармоқларининг тури, таркиби ва тизимига боғлиқ.

Моҳиятан, аҳолига хизмат кўрсатиш соҳалари кишиларнинг социал эҳтиёжини кондирса —да, улар аслида социал —иқтисодий жабҳа ҳисобланади. Чунки мазкур соҳалар негизида иқтисодий муносабатлар, иқтисодий объектлар ётади. Шунинг учун бундай тармоқларни ўрганиш иқтисодий географиянинг том маънодаги ижтимоий географияга айланиншида асосий кўприк ёки йўналиш бўлиб хизмат қилади. Бирок, бу ҳакикий социал (тор маънодаги ижтимоий) география эмас; социал географияга, энг аввало, кишилар ёки аниқроғи — шахснинг шаклланиши ва ривожланиши, урф —одати, яшаш шароити ва тарзи, эътикодлари билан алоқадор ҳудудий масалалар тааллуклидир.

Аҳолига хизмат кўрсатиш (сервис) соҳалари турлича: улар савдо, комунал, маданий —маиший, тиббий, маориф, молия ва бошқа шаклларда бўлади. Аммо бу ерда юқоридаги соҳаларни алоҳида халқ хўжалик тармоғи сифатида ҳам қуриш мумкин. Чунончи, савдо хўжаликнинг муҳим тармоғи бўлиб, у ўзининг жойланиш ҳусусиятларига эга. Савдо географиясида асосий масала аҳолига савдо хизматини кўрсатиш билан бирга ушбу тармоқнинг иқтисодиёти ҳам назарда тутилади. Шунинг учун савдо географияси ушбу тармоқ, шахобчаларининг сони, майдони, жойланиши, тури каби жиҳатларни ўрганади. Аҳолига савдо хизматини кўрсатиш географиясида эса, юқоридагилардан ташқари, уларнинг аҳоли жойлашуви, унинг демографик таркибига мос келиши, катнов учун қулайлигига урғу берилади. Демак, биринчисида савдо тармоқ нуқтаи назардан қаралса, иккинчисида асосий мезон аҳоли ва унинг харид эҳтиёжлари ҳисобланади.

Шундай қилиб, савдо мисолида биз унинг турли томонларини кўрамиз: савдо —халқ хўжалик тармоғи (тармоқ тизими), савдо шахобчаларининг географияси (ҳудудий тизим, социал—иқтисодий география), аҳолига савдо хизматини кўрсатиш— тармоқ тизими, аҳолига савдо хизмат кўрсатиш объектининг гувоҳи бўлиб турибмиз. Шу боис, уни атрофлича ўрганиш ва тадқиқот мақсадидан келиб чиққан ҳолда аниқ таҳлил этиш талаб этилади.

Тиббиёт географияси ва аҳолига тиббий хизмат кўрсатиш географияси ўртасида ҳам шунга ухшаш ҳолатни кузатиш мумкин. Аҳолига тиббий хизмат кўрсатиш географияси ушбу тармоққа тегишли муассасаларнинг (касалхона, шифохона, дорихона ва ҳ.к.) ҳудудий таркиби ва тизими, аҳоли географиясига нисбатан жойлашувини, уларнинг етарли ва қулайлик даражасини назарда тугади. Тиббиёт географиясининг предмета эса касаллакларнинг турли мамлакат ёки районларда тарқалиш сабаб ва қонуниятларини аниқлашдан иборатдир1.

Айни пайтда аҳолига хизмат кўрсатиш соҳалари билан социал инфраструктура ўртасида ҳам маълум фарқлар мавжуд. Бу ерда биринчи — тармоқ бинобарин, у моддий ёки маънавий бойлик яратади, иккинчиси эса тармоқ эмас, балки ушбу тармоқнинг фаолият кўрсатиши учун зарур бўлган шарт—шароитлар мажмуидир. Атайлик, тиббиёт соҳасидаги беморларга хизмат кўрсатиш — бу ижтимоий тармоқ, унта тегишли муассасаларнинг замонавий асбоб — ускуналар билан жиҳозланганлиги. тозалиги, дам олиш ва муолажа қоналарининг мавжуддлиги каби шароитлар ушбу соҳанинг инфраструктурасидир.

Аҳолига хизмат кўрсатиш географиясининг методологик асоси аҳоли географияси ҳисобланади. Шунинг учун, уларнинг ҳар иккиси ҳам мазмунан социал—иқтисодий географияга мувофиқ келади ва у ижтимоий география тизимидаги ўрта. боғловчи (иқтисодий география билан социал география ўртасидаги «кўприк») вазифасини утайди.

Мазкур сервис соҳалари географиясини ўрганишда аҳоли сони, унинг жойланиши, табиий ва миграция ҳаракати, демографик таркиби ҳал этувчи аҳамиятга эга. Бундан ташқари, аҳоли манзилгоҳлари ва транспорт инфраструктурасининг ривожланганлиги, қишлоқ ва шаҳарларнинг ўзаро жойлашуви, зичлиги ҳам инобатга олиниши керак.

Аҳолига хизмат кўрсатиш географияси статистик маълумотлар асосида ўрганилади. Чунончи, бу соҳа учун аҳолининг даромади ва харажати (жон бошига), қар 100 минг кишига туғри келадиган касалликлар сони, ногиронлик, туғилиш, улиш ва табиий кўпайиш, касолхона ўринлари ва амбулатор — поликлиника ҳамда мактабгача бўлган болалар муассасалари

'Тиббиёт географияси кенг маънода касалликлар географияси (нозогеография] ва саломатлик географиясини уз ичига олади.

билан таъминланганлиги, савдо шаҳобчаларининг майдони, савдо-сотик кўрсаткичлари ва бошқалар таҳлил этилади.


Аммо, статистик маълумотлар таҳлили ҳамма вақт ҳам реал ҳолатни акс этгирмайди. Шунинг учун, кушимча равишда махсус социал-демографик тадқиқотлар (анкета суровлари) утказиш зарар килмайди. Масалан, аҳолини тиббиёт соҳаларига бўлган эҳтиёжларини кондирганлик даражаси, муассасаларнинг етарли ёки етарли эмаслиги, қулайлиги ва бошқа масалаларни шу усул асосида бевосита ўрганиш мумкин.

Аҳолига маориф хизматини кўрсатиш. мактаблар географиясини ўрганиш ҳам ўзига хос ҳусусиятта эга. Бу ҳусусиятлар, энг аввало, мактаб — татлим тизимининг аҳолининг барча қисмига эмас, балки фақат мактаб ёшидаги болалар учун таалуклигидан келиб чикади.

Мактаблар географиясида аҳоли ва, айниқса, аҳоли пунктларининг жойланиши, катта - кичиклиги, уларнинг зичлиги муҳим аҳамиятга эга. Гап шундаки, қишлоқларнинг аҳолийлик (катта — кичиклик) даражасига караб турли босқич ва йўналишлардаги мактаблар жойлаштирилади, баъзи ҳолларда мактаблар «агломерация» шаклида, яъни ўзининг филиаллари билан уюштирилади. Бунда колледж ва академик лицей, марказий ва транспорт жиҳатидан қулайрок жойлашган қишлоқда, туккиз йиллик ва бошлангич синфлар ҳа унга яқин бўлган кичикрок қишлоқ ва қурғончаларда урнаштирилади.

Таълим тизимининг янги миллий дастурига мувофиқ туккиз йиллик мактаблар ва кейинги босқичдаги укув юртлари - академик лицей ва коллежларни ҳудудий ташкил этиш ана шундай шароитларни, аҳоли манзилгоҳлари географиясини инобатга олган ҳолда амалга оширилади.

Мактабларни ҳам бошқа объектлар каби табақалаш (классификациялаш), алоҳида типларга ва ўкитиладиган тилига караб гуруҳлаш мумкин. Шунингдек, туман ёки вилоятдаги умумтаълим мактабларининг ўртача катталиги, ҳар бир қишлоқ кенгаши ва алоҳида қишлоқларга тўғри келадиган мактаблар сони аниқланади. Бу ўринда таъкидлаш лозимки, мактабларнинг ҳаддан ташкари йириклашуви талабаларнинг бориш-келиши, таълим -тарбия ишларида ноқулайликлар туғдиради.

Айни вақтда мактабларни ҳудудий ташкил этишга ҳам жиддий эътибор қаратиш керак. Шу нуқтаи назардан мактабларнинг катта магистрал йўл ёкаларида, юкумли ёки асаб касалликларинги даволовчи беморхоналар. Чорва фермалари, шовкин чиқарувчи жойларда урнаштириш нодурустдир. Демак, бу ерда кенг.миқёсли географик фикрлаш зарур.

Савдо, тиббиёт ва маориф муассасаларини ҳам ҳудудий мажмуа шаклида ташкил этиш мумкин. Масалан, савдо тизимида маълум бир жойда турли хил дуконларни жойлаштириш. тиббиётда шифохона. касалхона, дорихона ва бошқа муассасаларни ёки маориф соҳасида мактаблар билан мактаб ёшигача бўлган болалар боғчаси ва яслиларни уйғунлаштирган ҳолда ҳудудий ташкил қилиш анча қулайликларга эга. Бундай бирикмалар ҳудудий ноишлаб чиқариш мажмуаларидир. Худди шундай маиший хизмат кўрсатиш соҳасининг ҳудудий тизимлари (мажмуалари) шакллантирилади. Уларни биз йирик қишлоқлар марказида, шаҳарларнинг турли даҳа ва мавҳларида учратамиз. Чунончи. совутгич, радио, телевизор ва бошқа рузғор буюмларни, оёк кийимларни таъмирлаш устахоналари, кийимлар ательеси, кимёвий тозалаш хоналари, суратхона ва сартарошхона кабиларни шаҳар ёки қишлоқларнинг маълум бир нуқтасида   ташкил этилиши ана шундай ҳудудий (маҳаллий) ноишлаб чиқариш мажмуаларига яққол мисол була олади.

Бозор иқтисодиёти муиосабатларига ўтиш даврида аҳолига хизмат кўрсатиш корхоналарини жойлаштириш ва ривожлантиришда маълум ўзгаришлар бўлиши аёндир. Аммо, бундай муассасаларни давлат тасарруфидан чиқариш, имкониятлари барча соҳаларда бир хил эмас. масалан, савдо тизимида бу жараён, яъни мулк эгасини ўзгартириш кенгрок ва жадалрок кечади; маиший хизмат кўрсатиш корхоналарини ҳусусийлаштириш кам нисбатан осонрок. Айни пайтда тиббиёт ва маориф соҳаларида нодавлат секторини ривожлантириш анча қийин. Бу борада тиббиёт тизимидаги дорихона, тиш даволаш ва диагностика (ташқисхона) муассасаларини ҳусусийлаштириш мумкин, лекин даволаш соҳаси қисман давлат карамоғида булмоғи керак. Худди шундай маориф соҳасида кам шахсий мактаб ёки боғчани очиш кам учрайдиган ҳолдир.

Ҳозирги вақтда аҳолига хизмат кўрсатиш соҳаларини ривожлантириш ва бошқариш масъулияти тўла-тукис маҳаллий ташкилотларга-туман ҳокимлари ва маҳалла комитетларига юкланади. Бу бежиз эмас, албатга. Сабаби-ушбу соҳанинг ўзига хос ҳусусиятларидан келиб чиқиб, кундалик ва барчага тегишли эҳтиёжларни марказлаштирган ҳолда бошқариш ғайри табиийдир. Дарқақиқат, аҳолининг даволаниши, кундалик харид молларини сотиб олиши, маиший эҳтиёжларини қондириш аксарият ҳолларда унинг яшаш жойининг ўзида амалга оширилади. Бинобарин, бундай муассасаларнинг таъсир доираси, хизмат кўрсатиш радиуси ҳам унча катта эмас. Масалан, мактаблар ўртасидаги масофа қишлоқ жойларда тақминан 4 — 5 км.дан ошмаслиги керак, дорихона, магазинлар (дуконлар) ёки сартарошхоналар эса янада зичрок, яқинрок жойлашади. Фақат хизмат кўрсатишнинг юқори босқичлари, кам тарқалган ва ута хавфли касалликларни даволовчи беморхоналар, диагностика марказлари, ихтисослашган савдо дуконлари, ўрта махсус (академик лицей ва коллежлар) ва олий укув юртлари аҳоли жойлашув ти: имининг юқори поғоналаридан ўрин олади. Шу билан бирга ҳозирги бозор муносабатларига ўтиш шароитида ҳусусий дукон ва сартарошхона, автомобилларга турли хизмат кўрсатиш пунктларини жойлаштириш ниҳоятда эркин. тус олмокда. Шу боис, уларни ҳудудий ташкил этиш бирор — бир қонуниятга катъиян риоя килмайди ва баъзан тартибсиз амалга оширилади. Пировард натижада уларнинг «яшовчанлигини» талаб ва таклиф, эркин ракобат белгилайди.

Аҳоли жойлаигувини ҳудудий ташкил этишда В.Кристаллернинг «марказий ўринлар» ғоясини амалда қўллаш маълум аҳамиятга эга. Унинг бу соҳадаги модели асаларининг инисимон олтибурчаклар мажмуасидан иборат. Бунда аҳоли манзилгоҳлари узларининг катта - кичиклигига караб турли ҳудудий хизмат кўрсатиш таъсир доирасига, радиусига эга бўлади. Ушбу марказлар бир-бирини тўлдирувчи, иерарқия (погрнасимон) шаклида ташкил этилади. Шунинг учун бу ғояни «марказий ўринлар» (ёки «теория центральных мест») деб юритилади.

Тўғри, аҳолига хизмат кўрсатиш муассасаларини бундай шаклда ҳудудий ташкил этиш бироз мавқумроқ туюлади. Чиндан ҳам бу ғоянинг амалга тадбик қилиниши ҳудуднинг аҳоли жойлашуви учун айнан бир хил қулайликка эга бўлишини. транспорт йўлларининг текис ривожланганлигини ҳамда туман маркази ва шаҳарларни поғонасимон тартибда мавжудлигини талаб этади-ки, бундай шароитлар реал вокеликда камдан — кам ҳолларда учрайди.

Бирок, В.Кристаллернинг ушбу ғояси маълум камчиликларга эга бўлсада, амалиётда шунга яқин ёки шу тамойил асосида хизмат кўрсатиш шахобчаларини ташкил қилишга ўриниш мақсадга мувофиқдир. Бунда юқорига борган сари аҳоли 'эҳтиёжларининг қондирилиш кўлами кенгайиб боради ва энг юқори босқичларда хизмат кўрсатишнинг ноёб шакллари жойлаштирилади. Бу муассасалар район ҳосил қилувчи аҳамиятга эга бўлади. қолган пастки ногоналардаги (катламлардаги) хизмат кўрсатиш корхоналари эса маҳаллий эҳтиёжларни кондиришга қаратилган бўлади.

Шундай қилиб, аҳолига хизмат кўрсатиш соҳалари географиясини ўрганиш ҳам долзарб йўналишлардан ҳисобланади Ушбу соҳанинг ривожланиши турли мақсадларни кузлайди: аҳолининг яшаш даражаси ва шароити яхшиланади, кишиларнинг вақти тежалади, меҳнат ресурсларидан тўлароқ ва самарали фойдаланишга имконият яратилади. Колаверса, қишлоқ ва шаҳар жойларда аҳолига хизмат кўрсатишнинг замонавий тизимини, сервис соҳасини ва унинг моддий асоси - ижтимоий инфраструктура шахобчаларини ташкил этиш катта иқтисодий натижаларга замин ясайди. Бунга илғор мамлакатлар тажрибаси яққол мисол була олади. Айнан шунинг учун республикамиз раҳбарияти мазкур соҳанинг ақволи ва уни тубдан яхшилашга жиддий эътибор бермоқда. Географлар эса кузда тутилган чора — тадбирларни амалга оширилишига узларининг муносиб ҳиссаларини қушишлари лозим.
6. Социал географияга оид тадқиқотлар.

Биз юқорида аҳоли, унинг ишлаб чиқариш (саноат, қишлоқ хўжалиги, транспорт) ва ноишлаб чиқариш (аҳолига хизмат кўрсатиш соҳалари) географиясига доир тадқиқот усул ва услубий кўрсатмаларга қисқача туғтаб утдик. Бу муракаб тизимнинг марказида аҳоли-ишлаб чиқаришнинг субъекти. эгаси сифатида ўрин олганлиги туфайли уни бир сўз билан ижтимоий гсография деб юритишимиз мумкин.

Бирок, тўла маънодаги ижтимоий география учун бунинг ўзи етарли эмас. Сабаби-бу ерда аҳоли (кишилар мажмуаси) кўпроқ ишчи кучи ва истеъмолчи маъносида каралди, холос. Ваҳоланки, мазкур тизимда инсоннинг ўзи, унинг маънавий ҳаёти, дунёси, одам • ва олам бирлиги унутилди; аҳолининг ташқи фаолияти кўрилди-ю, аммо муайян шахс ёки кишиларнинг ички, тафаккур дунёси ва унинг атроф —муҳит билан муносабатлари эса четлаб утилди.

Инсон уз ҳаёти давомида яшаш муҳити билан доимо алоқадорликда бўлади ва айни пайтда у бу муҳитни турли географик шароитларда ўзига хос ҳис ва тасаввур қилади. Бинобарин, кишиларнинг бу ҳиссиёти, ҳудуд (муҳит) образи, шакли ва унинг тасаввури маълум географик тафовутларга, фарқларга эга. Модомики, кишиларнинг миллий анъаналари, расм-русумлари, туй ва маъракалари, қийинишлари ва овқатланишлари, шеваси, овоз ва харакатчанлиги, буй —басти ва ташқи киёфаси, ҳатто фамилияси ва исми — шарифи (дарвоқе, фамилиялар географияси тўғрисида китоб ҳам чиққан) турли жойларда бир хил эмас экан, ҳудудий фарқлар бор экан, демак, бу ерда география, шубҳасиз, мавжуддир.


Аммо, бундай йўналишлар биз учун ниҳоятда кам учрайдиган, ноанъанавий ва бироз кулгили туюлиши мумкин. Чунки, шу пайттача география, иқтисодий география бу масалалар билан мутлок қизиқмаган ва фақат иқтисодлигича колаверган. Ривожланган мамлакатларнинг география фанида эса иқтисодий масалалар билан бир қаторда, балким, ундан ҳам устунрок ва устиворроқ даражада инсон ҳаёти билан боғлиқ ёки аниқ маънодаги социал муаммолар кам ўрганилиб келинади. Ушбу масалаларнинг географийлиги, авваламбор, уларнинг турли жойларда айнан бир хил эмаслиги уша жойнинг табиий шароити (иқлими, рельефи, суви ва ҳ-к.) ва географик ўрни, аҳолининг зичлиги, шаҳарлар ва урбанизация жараёни. Хўжалик ихтисослашуви ва бошқа омилларнинг кишилар ҳаёт тарзига таъсир кўрсатишида намоён бўлади.

Бевосита инсон ҳаёти билан боғлиқ масалаларнинг ҳудудий жиҳатларини, унинг ўзи яшаб тўрган муҳити билан муносабатини ўрганувчи фан социал географиядир. Бирок, бу ерда уни ижтимоий география эмас, балки социал география деб юритиш тўғрирок Сабаби — ушбу тушунчалар ўртасида луғавий фарқ мавжуд; социал географиянинг икки —кенг ва тор маъноси бор: тор маънодаги социал география — бу ўзбек тилида кам социал географиядир, кенг маънода ҳа у ижтимоий географияга мувофиқ ва мос келади. Бинобарин. ижтимоий география уз қамровига социал географияни кам олади. Шу сабабдан « социал» тушунчаси ўзбек тилида ҳамма вақт «ижтимоий» ни тўла—тукис англатмайди Чунки, социология фани жамиятшунослик шаклида кабул қилинсамаган, бунинг учун рус тилида алоҳида «обшествоведение» бор; ёки жамоатчилик асосида олиб бориладиган вазифалар (кайдовчининг назоратчилиги, кичик ташкилотлардаги касаба уюшмаларининг раиси ва ҳ.к) рус тилида « па социальной основе» деб юритмаслиги ҳаммага аён. Бундан ташқари, жамоат ва жамоа, ижтимоий сўзлари ҳам бир хил маънони билдирмайди.

Социал география уз навбатида псиҳология (рухшунослик), тиббиёт, социология, ҳуқуқшунорслик фанлари билан чамбарчас алоқадор. Аниқроғи, у ана шу фанларнинг ҳудудий жиҳатлари билан иш тугади. Шунингдек. социал география экологик псиҳология, социал псиҳология, инсон зкологияси, социал экология, дин, хулқ —атвор («поведение») географияси ва бошқалар билан туташ бўлган муаммоларни ҳам ўрганади.

Табиийки кишиларнинг юриш — туриши, феълу атвори, яшаш тарзи шаҳар ва қишлоқларда, тоғ ва текисликларда, денгиз (океан) бўйида ва қуруқликнинг ички қисмида, воҳа ва чўлларда бир хил эмас. Демак, бу ерда маълум даражада биз географик омиллар таъсирини кўриб турибмиз. Масалан, тоғ халқи ниҳоятда мўлжалли (мерган), ихчам ва ҳаракатчан, ер кадрини чуқур билувчи кишилардир. Одатда, тор. аҳоли зич жойлашган воҳа ва водийларда, шаҳарларда одамлар тез юришга, сухандан, оҳиста гапиришга, ута ҳисоб - китобли ва улчамли бўлишга ўрганишган; улар муҳитни ва вақтни бошқачарок ҳис қилишади ва баҳолашади. Бундай шароитда аниқ фанлар, жумладан, иқтисод фанининг ривожланишига катта эҳтиёж туғилади. Бсжиз эмаски, қадимда геометрия, алгебра фанлари суғориладиган деккончилик районларда— Миср ва Хоразм каби воҳаларда вужудга калган; Германия бошқа фанларга кўра кўпроқ статистиқа, айниқса, ҳудуий иқтисод катта анъаналарга эгалиги ҳам кўп шунинг социал— географик шароитларига боғлиқ. Айни вақтда чўл, дашт халқлари, қишлоқ аҳолисининг яшаш тарзи узгача, чунки уларнинг географик яшаш шароити бошқачарокдир. Шунга ухшаш географик (социал) муҳит хўжалик ва фаннинг ўзига хос тармоқларини ривожлантиришга сабаб бўлади.
Уз навбатида шаҳар ва қишлоқлар ҳам бир —биридан фарқ қилишади. Чунончи, узоқ масофаларда, ҳудуднинг ички қисмларида яшовчилар учун туман маркази ҳам шаҳардир.Тошкент даражасидан эса улар оддий катта қишлоқ халос.

Шаҳарнинг ҳаёт тарзи ўзгарувчан бўлади. шаҳарликлар қар кандай янгиликни (у яқши ҳам, салбий ҳам бўлиши мумкин) тез қабул қилади ва шу билан бирга уни осон унутади. Қишлоқлар эса бундай ўзгаришларни аста-секин ва қийинчиликлар билан сингдиради, лекин кейин уларни кўп вақт давомида саклаб қолади; ҳкилик, миллий урф-одат, аньаналар, тил ва дин каби ижтимоий масалалар бу жойларда сакланувчан, барқарор бўлади. Демак, қишлоқларнинг менталитет «сигими» катта ва улар бамисоли Ер юзида иқлимнинг (шамол, ёғин —сочин ва қ к.) шакллапишида дунё океани ва қуруқликнинг тат,сири турлича бўлгани каби бу ерда ҳам тақминан шунака вазият кузатилади. Маълумки, гидросферанинг иссиклик кабул Қилиш қобилят-и ёки сигими курукликдан Кўра икки баробар юқори ва шунга мос равишда иқлим косил килувчи роли ҳам катта. Бинобарин, айтиш мумкинки, бизнинг шароитимизда қишлоқларнинг мамлакат ижтимоий — иқтисодий ҳолати ва ривожланишига таъсири сезиларли даражада юқори. Аммо қишлоқлар ҳам бир қил эмас, катта йўл ёки шаҳар биқинидаги Қишлоқ билан чекка ва олис ўлкаларда жойлашган қишлоқлар тубдан фарқ Қилади.

Эқтимол, Сурхондарёнинг ичкарисида — Ҳисор тоғ водийларида жойлашган Бойсунда миллий фолклор ансамбли машқурлигининг боиси ҳам маьлум даражада унинг географик ўрнига боғлиқдир (агар Бойсун магистрал йўл ва йирик марказ яқинида бўлганда, балким бу ерда кўпроқ евронача ҳтрада булар эдими?). Худди шунга уқшаш яна бир мисол; баъзи бир маълумотларга караганди, Зарафшон дарёсининг юқори қисмида жойлашган Қишлоқда қанузгача қадимий сугд тили сакланиб қолган эмиш. Энди ҳа унинг яқинидан катта йўл қуриш мўлжалланган. Савол туғилади: бундай географик шароитда қишлоқнинг тарихий анъаналари сакланиб Қоладимикан ёки Рузор — Бойсун — Кумкурюн темир йўли ишга туширилиши билан бойсунда этнографик, қалқ ижодий миллий гуруқи ҳозирги кундагидек колармикаи? Табиийки, бу жойларнинг географик ўрнини ўзгариши сабабли уларнинг азалий ва абадий анъаналари, кадриятлари ҳам бироз бўлсада узгача тус олади.

Қадимда европалик олимлар инсон—ер юзининг мақсули, ҚУАУА ойнаси, акси деб бақ»лаганлар (Семпл, К.Риттер ва бошқалар). Бу эқтимол, маълум даражада тўғридир. Чунки кишиларнинг шақс сифатида шаклланишида улар яшаб тўрган ҳудуднинг - ер, сув, тупроқ ва иқлимининг таъсирини батамом инкор этиб булмайди.

Худди шундай, кишиларнинг андижонлик, куконлик, буқоролик дсчанда кам катта ва чуқур маъно бор. Бу фақат уларнинг уша жойдан эканлигини билдирмайди. Аксинча, бу тушунчалар шу кишиларда уша жойларга қос ва мос бўлган урф —одатлар, анъаналар, сўзлаш шевалари мужассамланганлигини ҳам англатади.

Юқоридаги фикр ва мулоҳазалар асосида географик детерминизм ётади. Бу объектив ҳолатни инкор этиш ҳам, барча вокеликии тўла —тукис у билан изоклаш ҳам нодурустдир. Колаверса, детерминизм фақат геог|5афия!а тааллуқли эмас, у тарихий, демографик, биологик ва бошқа кўринишда кам мавжуд бўлиб, моқиятан ҳодиса ва воқеалар ўртасида алоқадорликни, сабаб ва оқибат оралигидаги муносабатни билдиради. Шу нуқтаи назардан детерминизм ёндашувини билим жараёнининг муайян ва муҳимтамойили сифатида эътироф этиш мумкин (Солиев, 1995).

Шундай қилиб, социал географиянинг социология ва псиҳология билан алоқадорлиги инсоннинг унинг атрофи, яшаш муҳити билан боғлиқ масалаларни тадқиқ қилишда уз ифодасини топали. Лекин бу алоқадорлик. Таъсир бир томонлама эмас, ҳро, қар кандай таъсир унга мукобил, акс таъсир демакдир. Бинобарин, ташқи географик муҳит инсон яшяш тарзига таъсир қилиши билан бир қаторда инсоннинг ўзи ҳам ташқи муҳитга таъсир кўрсатадики, биз буни экология фанидан яқши биламиз. Боз устига, ҳозирги кунда акс таъсир кучаймокда. Машқур француз океаншуноси Жак Кусто айтганидек: «Иагари одамлар табиатдан курккан бўлсалар, энда табиат инсондан қурқади».

Яна шуни алоҳида таъкидлаш жоизки, географик муҳит, энг аввало, кишиларнинг яшаш шароити ва тарзига таъсир кўрсатади. Лммо яшаш даражаси, мамлакатлар ишлаб чиқариш кучларининг ривожланганлиги, кишиларнинг онги ҳа фақат бунга боғлиқ эмас. Ана шундай карашгина географик детерминизмга тўғри, адолатли ва қакконий муносабатни билдиради.

География билан социология (социогеография) ва псиҳология (геопсиҳология ёки псиқогеография) қиррасида бажариладиган илмий ишлар мавзуси ҳам қар қил. Масалан. Бу борада турли географик шароитда яшовчи кишиларнинг қулк — атвори. шаҳар ва қишлоқ қалқининг каёт тарзини ўрганиш мумкин. Айниқса, ҳозирги урбанизация жараёнининг таъсиридф «шаҳарчасига» яшаш тарзининг турли қил марказлардаги ҳолати ва унинг қишлоқ жойларга сингиб бориши, қишлоқ урбанизацияеи ҳам социогеографик тадқиқотлар доирасига киради.

Табийки, бундай илмий ишларни бажаришда фақат статистиқ усулга асосланиш кифоя килмайди. Чунки статистиқ ракамлар остида аниқ шақслар бирлиги, уларнинг ҳусусий (индивидуал) зқтиёж ва қизикишлари, юриш-туришлари ётади. Шунинг учун социо-псиқогоографик тадқиқотларда жонли мушокада ва кузатув, анкета ва сукбат каби методлар.бевосита инсонлар билан бўладиган мулокотлар катта аҳамиятга эга.

Маълумки, иқтисодий географияда алоҳида дарақт эмас, урмон, шақс ёки кишилар эмас, аҳоли инобатга олинади. Сабаби- кишиларнинг, инсоннинг яшаш (социал) муҳити унинг иқтисодий муҳитидан анча тордир. Шунлан келиб чиққан ҳолда мазкур ишларнинг объекти сифатида муайян ёш, миллат, касбга мансуб бўлган шақслар мажмуасининг ҲУДУДИЙ бирлиги хизмат қилади.

География билан этнография қиррасида бажариладиган изланишлар Кам қизиқарли натижалар беради. Афсуски, этнография фани география билан тарихнинг Ўртасида «каровсиз» колли; географлар уни бутунлай тарихчиларга топигириб қуйишган. Ваҳоланки, этнографик тадқиқотлар, айниқса, Ўрта Осиё, жумладан, Ўзбекистонда уз аҳамиятини йўқотгани йўқ-Бундай ишлар авваллари кўпроқ Рус олимлари ва ҳарбийлари томонидан Туркистон забт этилгандан сўнг бошқа мақсадларда бажарилган бўлиб, улар қалқларнинг урф-одатлари, қийинишлари. таомлари, туй маросимлари каби маҳаллий миллатлар менталитетини ўрганишга қаратилган эди.

Этнофафик тадқиқотларнинг муҳимлигини Миклуқо-Маклай, Л.Н.Гумилев, М.С.Андреев, Б.Қ.Кармишева ва бошқалар аеарларидан билиш мумкин. Шунингдек, ўзбек қалқи этнографияси Қ.З.Зиёев, И.Жабборов томонидан ҳам ўрганилган. Географлар ҳа бундай изланишларни негадир туқтатиб қўй'анлар. Аслида турли миллат ва элат вакилларининг яшаш тарзи, урф-одатлари, анъаналари кўп жиҳатдан географик омилларга, улар яшаб тўрган жойларнинг табиий ва ижтимоий шароитига боғлиқ- Шу ўринда эътироф этиш мумкинки. қалқнинг, миллат ва элатлариинг анъаналари вақт давомида анча яшовчан ва тургундир. Бу ҳа ушбу масаланинг тарихийлигидан далолат беради. Аммо. бу анъана ёки урф-одатларнинг, кишиларнинг қийиниши, овқатланиши ва бошқа қаётий ҳусусиятлари улар яшаб тўрган жойга, географик омилларга боғлиқлиги ҳам инкор этиб булмайдигаи қакикагдир.

Юқоридаги йўналишлардан фарқ қилиб, тиббиёт, дин, жиноят, рекреация географиялари нисбатан каттарон ' ҲУДУДИЙ объект билан иш тутадилар. Шу сабабли уларнинг географийлиги янада яққолрок ва аниқрокдир- Масалан, тиббиёт географиясини олайлик; у қаР қил касалликларнинг турли районларда тарқалиш сабабларини ўрганади. Бу сабаблар, авваламбор, ҳаво, сув, тупроқ каби географик омилларга алоқадор. Гиппократнинг машқур асари (трактата) турли қил касалликларга айнан ҳаво, сув ва уларнинг таъсирига багишлаган эди. Демак, бу китоб уз мазмунига кўра тўла маънодаги тиббиёт географиясидир.

Касалликларнинг тури дарёларнинг юқори ва қуйи қисми, ток ва текисликларда, чўлларда, урбанизациялаштап муҳитда ва қишлоқ жойларда турличадир. Улар ер ости ва ер усти сувининг жойланишига, саноат марказлари ва хўжалик йўналишларига караб ҳам турланади. Чунончи, аҳоли зич жойлашган воҳаларда юкумли касалликларнинг тарқалиш эқ'гимоли кўпроқ бўлади. Бу ерда жойнинг географик ўрни, унинг турли қил касалликлар учогига нисбатан тутган мавқеи, эпидемологик вазияти ҳам катга мазмунга эга.

Тиббиёт географиясини ўрганишда тадқиқот-чи тиббиёт соҳаси ва, қусуеан, эпедемология, санитария —гигиена, умумий экология инсон экологиясидан, демография, иқлимшунослик ва гидрологиядан боқабар бўлиши керак. Касалликларнинг ҳудудлар бўйича тарқалиши ҳа уларнинг умумий ўртача кўрсаткичларлан фарқ қилишига караб аниқланади. Бунинг учун, аввало, турли касалликларнинг вилоят ёки мамлакат бўйича таркиби кўриб чиқилади. Сўнгра ушбу кўрсаткичлар алоҳида туман ва шаҳарлар доирасида таҳлил этилади ва унинг натижалари, ўртача даражага нисбатан таккосланади, уларнинг кўп ёки камлиги ҳудудлар миқёсида ўрганилади.

Жиноят географиясини ўрганиш ҳам худди ана шундай усулга, ёндошувга асосланади. Маълумки, жиноятларнинг тури ва миқдори жойларнинг аколиси, унинг миллий таркиби ва ёш таркибига, қалқ хўжалигида бандлигига, ишлаб чиқаришнинг- ихтисослашув ва мужассамлашувига боғлиқ- Жумладан, шаҳар жойларда содир булаётган жиноятлар еони ва тури қишлоқ жойлардан анча фарқ қилади, геокрименоген ҳолат бундай аҳоли манзилгоҳларида узгача бўлади.

Айтиш мумкинки, жиноят географиясини урга1гиш, умуман олганда, мутлақо янги ёки тасодифан эмас. Масалан, Н.А.Милюков томонидан 1850 йилда яратилган биринчи иқтисодий географик атласга жиноят- географияси картаси ҳам киритилган зди. Асримизнинг еаксонинчи йилларида ҳа Грўзияда ушбу йўналиш ёки фан бўйича алоҳида докторлик диссертанияси ҳам ёкланган. Уйлаймизки, бундай тадқиқотларнинг Ўзбекистонда ҳам утказиш фурсати етди.

Жиноят-кидирув ишларини амалга оширишда криминоген вазиятни акс эттирувчи тезкор (оператив) карталарни тўзиш аҳамиятдан ҳоли эмас. Агар бундай  карталарда аҳоли  жойланиши,' хўжалик тармоқлари,  аҳоли манзилгоҳларининг демографик ва этнографик курскаткичлари ҳақида ақборот борилса, у ҳолда мутақассис тақминан қандай турдаги жиноят қайси жойда бўлиш эқтимолини олдиндан аниқлаш имкониятига эга бўлади.

Географияда дин ва унинг ҲУДУДИЙ ҳусусиятлари, тарқалиши ҳам бизда ўрганилмаган мавзу —йўналишлар сирасига киради. Бунда аҳолининг миллий таркибидан келиб чиқиб, унинг динга (жумладан, ислом динига) бўлган муносабатини географик жиҳатдан таҳлил қилиш мумкин. Мазкур тадқиқотларда масжид ва Мадраса, қадамжой ва авлиё жойлар харитага туширилади ва таҳлил этилади. Шубҳасиз, ушбу мақсадда бажарилган илмий ишларнинг маънавий —макрифий, тарбиявий ҳамиятга ҳам катга бўлади, улар ҳа миллий анъапа, қадриятларимизни мустақкамлашга кўмак беради.

Жиноят ва дин географиясига кўра рекреация географияси анча тажрибаларга бой. Бундай ишлар Ўзбекистонда ҳам бажарилган (Чирчиҳ Оҳангарон. Фарғона водийларининг рекреация ресурслари ўрганилган).

Рекреация географияси ҳам мураккаб бўлиб, улар турли фанлар (иқлимшунослик, аҳоли ва тиббиёт географияси, геоурбанистика, саноат географияси ва қ-к) қиррасида олиб борилади. Бундай тадқиқотларда объектнинг рекреацион ресурслари, унинг сигими, шунингдек, аҳоли сони ва дам олишга бўлган эҳтиёжи аниқланади, гузал табиий маизаралар, шифобақш сувлар манбаи ва бошқалар атрофлича ўрганилади ва харитага туширилади.

Фан илмий —гадкикот географиясини ҳам социал география тизимига киритиш мумкин. Маълумки, фаннинг у ёки бу йўналишини тарихан шаклланиши ва ривожланиши сезиларли даражада шу жойнинг табиий ва хўжалик муҳитига, ижтимоий эҳтиёжларига боғлиқдир. Бунга мисол қилиб Зарафшоннинг қуйи қисмида тиббиёт ёки Хоразмда аниқ фанлар, Самаркандда астрономия ва тарих Сурхондарёда арқеология йўналишларининг ривожланганлигини келтирса бўлади. Мазкур фанлар ва жойларнинг географик ўрнини, айтайлик, Буқоро тиббиёт (|)анини Хоразм алжабри (алгебраси) билан асло алмаштириб, шақмат тилида ифодаласак — «рокировка» қилиб булмайди. Худди тарихда шақсларнинг роли, тарихий вокеликларнинг айнан игу даврда содир бўлиши тасодифан булмагандек, уларнинг айнан игу жойда мавжудлиги, географийлиги ҳам асло тасодиф эмас.

Жаҳон миқёсида фан ва маданият географияси янада яққолрок кузга ташланади. Баъзи -олимлар фикрича (Л.Мечников),жаҳон маданияти, цивилизвцияси Зта йирик сув қавзалари билан боғлиқ бўлган. Бу: дарё, яъни КУРУК иқлим шароитидаги дарёларда суғориш деққончилигининг ривожланиши, Ўрта денгиз ва океан цивилизациясидир. Демак, ана шунга қос равишда турли даврларда фан ва маданиятнинг турлича йўналишлари ва маркази ривож топган. Масалан, Шарқ-Осиё асосан математика, астрономия, тижорат, умуман география фа1гларининг тарихий шаклланишига катта ҳисса қ5штан бўлса, Ўрта денгиз мамлакатларида санъат, мусика, арқитектура (айниқса, Франция, Италия, Испания бунга мисол була олади) кўпроқ ва зурроқ ривожланган. Буюк Британияда тижорат, Францияда инсон географияси, Германияда ҳа иқтисодий географиянинг олдинрок шаклланганлиги ҳам бежиз булмаса керак. Шарк фалсафаси, юнон. араб, қитой тарихчи ва географ олимларнинг Буқоро, Хоразм. Самарканд, Термиз, Фаргона алломаларининг жаҳон фани ва маданиятита қуннан ҳиссалари ҳам барчата сир эмас.

Фан географияси доирасида мамлакатнинг илмий тадқиқот институтлари, олий ва ўрта махсус таълим тизимининг ҲУДУДИЙ ташкил этилишини ўрганиш қизиқарли натижалар беради. Чунончи, муайян йуналищдаги бундай УкУв юртлари ёки илмий тадқиқот институтларининг айнан шу жойда мавжудлиги (Самаркандда арқитектура. Буқорода қоракўлчилик, Каршида ирригация, Навоий ёки Чирчикда политехника, Андижонда пахтачилик ва қ.к.) кўп жиҳатдан географик маънога эга. Чунки уларнинг географияси бу жойларнинг табиий, иқтисодий, тарихий ва бошқа ҳусусиятларидан келиб чикали. Ана шунга уқшаш ноанъанавий соҳалар ва йўналишларни ўрганиш, ҲУДУДИЙ илмий тадқиқот мажмуаларининг таҳлил ва ташқис этиш ижтимоий географиянинг ривожланишига катга таъсир курса-тали.

7.Геосиёсий ва сиёсий географик тадқиқотлар

Ўзбекистон Республикасининг мустаҳилликка эришувиГ мамлакатда демократик жамиятни қуриш ва бошқа жиддий ўзгаришлар сиёсий тадқиқотларни ҳам долзарб қилиб қўйди. Бундай изланишлар, энг' аввало, иқтисодий масалалар билан узвий алоқадорликда олиб борилиши керак. Ҳро, кар кандай сиёсат, айниқса, «сиёсий сиёсат» иқтисодиётнинг давомидир. Бинобарин, сиёсий география иқтисодий география билан чамбарчас. боглиқ ва улар биргаликда ягона ижтимоий география фани тизимига киради.

Сиёсий география мамлакатнинг жаҳон ҳамжамиятида, дунё сиёсий харитасида тутган ўрни, сиёсий куч ва марказларнинг ҲУДУДИЙ таркиби, давлат тузуми ва унинг маъмурий - ҲУДУДИЙ булиниши каби муаммоларни ўрганади. Унинг асосий вазифаси жамият сиёсий қаётининг ташкил этилиши (усткурмаси), сиёсий ва маъмурий чегараларнинг ттгакли ва қарактери, мамлакатлараро ҲУДУДИЙ — сиёсий ва ҳарбий уюшмаларнинг вужудга келиши ва ривожланишини тадқиқ қилишдан иборатдир. Чунончи, Европа кенгаши, ЕҚҚК, Бирлашган араб мамлакатлар лигаси, Бирлашган Африка Иттифоки, Марказий Осиё давлатлари, Мустақил давлатлар Ҳамдўстлиги, НАТО, СЕЛТО, СЕНТО кабилар сиёсий географиянинг тадқиқот объекти бўлиб хизмат қилиши мумкин.

Алоҳида мамлакатларнинг қалқаро муносабатлари, уларнинг геосиёсий ва ички қаёти кўп жиҳатдан бундай давлатлар қулулининг тарихий шаклланиши, этник ва географик ҳусусиятларига боғлиқ- Бу борада, айниқса, мамлакат қУАУДининг ягона ва мустақкам геосиёсий тизим сифатида яқлитлиги, пойтахт ва бошқа сиёсий марказларнинг- жойлашуви катта аҳамиятга эга. Сиёсий географик тадқиқотларда давлатларнинг ана шундай жиҳатларига ҳам эътибор берилади. Сиёсий география билан бевосита ҳарбий география боғлиқ.  Чунки ҳар кандай уруш-юришлар мамлакатлар сиёсатидан келиб чиқали. Сиёсат эса иқтисоднинг давомидир, фақат камдан — кам ҳолларда урушлар ноиқтисодий мақсадларни кузлайди (масалан бошқа халқларни у ёки бу динга киритиш). Аксарият шароитда эса мамлакатлараро ҳарбий туқнашувлар иқтисодий манфаатлар, чегарани ўзгартириш замирида юзага келади.

Ҳарбий география тўғрисидаги махсус фан кўпгина университетларда ўқитилган эди. Ҳарбий географияда фақатгина иқтисодий ва социал география масалалари эмас, балки табиий географик маълумотларга ҳам (иқлим, ер усти тузилиши. гидрография ва қк.) аҳамият берилади. Шу билан бирга, давлатлар аҳолиси ва шаҳарларнинг жойланиши, қазилма бойликлари ва иқтисодий салоҳияти, асосий марказларнинг геостратегик ҳолати ва бошқалар ўрганилади, йирик масштабли махсус топографик карталардан фойдаланилади.

Ҳарбий қўшинларни жойлаштиришда ўша жойнинг метеорологик ҳусусиятлари инобатга олинади. Масалан, қуруқ чўл иқлимга ва очиқ мусаффо осмонга эга бўлган АҚШнинг Аризона штатида ушбу мамлакатнинг асосий авиабазалари (ҳаво қўшинлари) жойлаштирилган. Релъефи мураккаб, тепалик ва дунгликлардан иборат жойларда танк ҳаракатлари қийинлашади ва, айни пайтда, бундай шароитда ўзини мудофаа қилиш имкониятлари кенгроқ бўлади ва қк.

Амир Темур ҳам ўзининг ҳарбий сиёсатида жойнинг - жанг майдонининг табиий географик шароитларига катта эътибор берган. Чунончи, у жанг майдони сувнинг яқинлиги, жойнинг текис ва кенг бўлиши, қуёш нурининг тик тушишига ўхшаш табиий омилларни ҳисобга олган ҳолда ҳаракат қилган ва доимо ғалабага эришар экан.

Ҳарбий географияда шаҳарлар ва йирик марказларга мамлакатнинг бош шахри —пойтахтига катта эътибор берилади. Чунки улар ҳар қандай давлатнинг геосиёсий таянч нуқталари, устунлари ҳисобланади. Шу нуқтаи назардан иккинчи жаҳон урушида немис қушинларининг Сталинградни эгаллаб олишга жон — жаҳдлари билан ўринишлари бежиз эмас эди. Зеро, бу шаҳарларнинг геостратегик мавқеи ниҳоятда муҳим — у Волга дарёси бўйида, Ўрта Осиё ва Қозоғистондан келадиган озиқ — овқат, кийим —кечак ҳамда Озарбайжондан келтириладиган нефт йўлининг кесишган нуқтасида ўрнашган. Бу эса ҳарбий жиҳатдан катта маънога эга эди. Худди шундай, Белоруссия ёки Смоленскдаги шиддатли жангларни ўхлатиш мумкин (улар мамлакат пойтахти — Москва йўлида, остоналарида жойлашган),

Таъкидлаш лозимки, иагари сиёсий география бизда бундай нуфуз ва эътиборга эга эмас эди. Сабаби, собиқ Иттифоқда бир партиялик ва фақат коммунистиқ роя устун турарди. Шу боис, мамлакатлар сиёсий географиясини ўрганишда, асосан, уларнинг давлат тузуми, пойтахти, етакчи партиялари ва чегаралари тўғрисида қисқа ахборот берилар эди, ҳолос. Ҳозирги кунда эса сиёсий география ва геосиёсатга доир масалалар чуқур ва атрофлича таҳлил қилинмоғи лозим.

Тарихан сиёсий география ва гсосиёсат бир — бири билан боғлиқ ҳолда вужудга келган. Сиёсий географиянинг ватани Германия бўлган, бу тўғрисидаги дастлабки китобни («Сиёсий география») немис олими Ф.Ф.Ратцель 1897 йилда нашр эттирган. Айни пайтда, у антропогеография йўналишини ҳам асосчиси бўлган.

Албатта, Ф.Ратцелнинг ушбу ғояси ўз — ўзидан пайдо бўлмаган. У, авваламбор, ўзининг ватандошлари И.Кантнинг (1724-1804 й.) «Антропология»си, К.Риттер, А.Геттнер ва бошқаларнинг илмий ишларини чуқур ўрганган. Моқиятан сиёсий географик қарашларнинг илдизи ўта реакцион руҳда тарғиб қилинсаган детерминизм йўналишига бориб тақалади. Ушбу ғоя ва фикрлар аввалрок Францияда-асосан Ш.Монтескье (XVIII аср) томонидан яратилган. Кейинчалик худди шунга ўхшаш йўналиш — инвайронментализм АҚШда Э.Кентингтон (XX аср) фаолиятида шаклланган ва ривожланган. Бу олим ҳам жамият ривожланишида табиий географик шароит, ҳусусан, иқлим ролини ниҳоятда бурттириб юборган. Баъзи маълумотларга қараганда, ўзимизнинг ватандошимиз Беруний Еврона олимларидан   бир   неча   юз   йиллар   олидн   географик   детерминизм маъносидоги фикрларни билдирган ва бу муаммога, умуман олганда, у тўғри
ёндошган.

Хўш, географик детерминизм нима? У чиндан ҳам ғайриилмий, ёмон ғоями? Йўқ албатта. Афсуски, кўпчиликда бу атама дарҳол унга нисбатан салбий ҳис туғдиради. Аслида эса мутлақо бундай эмас ва бу юксак илмий аҳамиятга эга бўлган географик детерминизмга нисбатан адолатсизлик ва ноқак муносабатдир.

Қар кандай детерминизм («дете» — белиглаш, аниқлаш) илмий дунёкарашнинг муҳим услуби бўлиб, бунда сабаб — оқибат, ҳодиса ва воқеликлар ўртасидаги алоқадорлик тунгунилади. Шу нуқтаи назардан географик детерминизм жамият, ишлаб чиқариш кучларининг ривожланишига ва қатто кишиларнинг' юриш — туришига, кайфият ва қарактерига, янгаш тарзига географик омилларнинг—рельеф, иқлим, географик ўрин ва қоказоларнинг таъсирини билдиради. Чиндан ҳам, бу омилларнинг аҳамиятини бутунлай инкор этиб булмайди ва улар бизнинг қоқишимиздан катъий назар, қакиқатда мавжуддир (Солиев, 1995). Йўл Қуйилган тарихий қатолик шундан иборатки, ушбу омилга, айниқса, геограчрик ўрин ва иқлимга қал килувчи, жамият ва мамлакатлар, шақснинг ривожланишида бирдан —бир асосий куч сифатида каралган. Натижада географик детерминизм тушунчаси барчада нотўғри қулоса колдирган. Энди ҳа унга нисбатан ҳақиқат тикланигтш керак.

Демак, географик детерминизм (шунингдек, тарихий детерминизм, демографик детерминизм ва қк-) бу обт.ектив борлиқдир.Фақат унга ту.ри баҳо бериш лозим. Бинобарин, ушбу омилни бурттириб ҳам (географик фатализм, вуагар географизм) ва ундан батамом воз кечиш ҳам (географик пигелизм) ножоиздир.

Географик детерминизмнинг сиёсий география ва сиёсат билан сингдирилиши, уйғунлашуви геосиёсатни («геополитика») вужудга келтирди. Упгбу йўналишдаги дастлабки «кўприкни» Ф.Ратнель яратди. Унинг айнан детерминистиқ ғояларга асосланган антропогсографияси нгвед қукуқ">унос ва социологи Юқан Челленга биринчи марта «Геополитика» тушунчасини Қуллагига сабабчи булди. У 1910 йилда «Буюк мамлакатлар» («Великие держави») тўғрисидаги китобини езди ва, пгуниси муҳимки, упга пайтлардаёқ Европанинг маркази сифатида Германия талқин қилинга1гди. У ўзининг бу ва бошқа асарларида давлатнинг ҳам бамисоли одамдек, тирик организмдек яшаши, мамлакат ҳудудининг (яшаш муҳитнинг) кенгайиб туриши тўғрисидаги тажовузкор фикрларни олдинга сурди.

Кизиги шундаки, ҳозирги кунда ҳам ушбу геосиёсий қараш матVҳум даражада саҳланиб ҳолмокла. Масалан, Германия канцлери Г.Коль бир вақтлар «Мен Германияни (Шаркий ва Рарбий Гермапияни) Оирлаштирдим, Германия ҳа Европани бирлаштириши керак», деб айтган эди. Бу ўринда эелатиб утамиз: биринчи жаҳон урупги ҳам, иккинчи жаҳон уруши ҳам асосан Германиядан чиққан ёки уларга ана шу мамлакат бош сабабчиси бўлган. 1944 йилда гсосиёсат тушунчасини америкалик Спикман «геостратегия» сўзи билан алмаигтирадики, бу моқиятдан ҳарбий географик мазмунга эгадир.

Гесқиёсатга ҳам ҳозирги кунда тўғрича муносабат булигии керак. Бу борада ҚаР кандай мустаҳил мамлакатнинг геосиёсати (ташқи сиёсат) билан фашизм руқнлаги жанговор геосиёсатни аниқ фарқ қилиш зарур. Маълумки. ҳарбий ёки фашистиқ геосиёсатнинг' асосчиси немис Карл Қаусқофер бўлган. У   1932 йилда ўзининг «Ҳарбий геосиёсат»  номли китобини ёзган ва бу асарда муаллиф яшаш муҳити, «миллат поклиги» тўғрисидаги ута реакцион, тажовузкор фикрларни басн қилган. Кейинчалик бу асар А.Гитлериинг асосий сиёсий ғояси ва мақсади сифатида этироф зтилган, Қаусқоффер ҳа генерал унвоннни олган ва Германия академиясининг нрсҳденти ҳам бўлган.

Шундай қилиб. салбий маънода талқин килипувчи геосиёсат географик детерминизмнинг бурттирилган шакли — фатализм, су игра антропогеография ва унинг сиёсат билан кушилиши асосида пайло булди. Мазкур тушунчанинг ана шундай ўзгариши унга нисбатан нотўғри муносабатга олиб келдики, бу борада ҳам ўзил —кесил аниқлик ва равшанлик талаб қилинади.

Ҳакикий, бегараз геосиёсат асло мамлакатнинг чегарасига, уни кенгайтиришга алоқадор эмас. Аксинча, қар бир мамлакат уз қУАУЛИНинг даҳлсизлигини таъмиплаган ва саҳлаган қ°лда бошқа суверен давлатлар Ҳудудининг ҳам даҳлсизлиги ва бутунлигини тан олиши ҳамда қУРмат Қилиши керак. Ана шу нуқтаи назардан реснубликамиз рақбариятининг олиб бораёттан геосиёсати диққатга сазовардир ва бундай ишларни географлар томонидан ўрганиш катта илмий ва амалий аҳамият касб этади.

Ўзбекистон Республикаси географик жиҳатдан Евросиё ва Ўрта Осиёнинг қ°К марказида жойлашган. Табиийки, мамлакатнинг бундай сиёсий географик ўрни унинг ижтимоий— иқтисодий ривожланиши учун унча қулай эмас. Айниқса, республикамизнинг дунё океани ва денгизларидан узоқда, материк ичкарисида урнашганлиги унинг бошқа давлатлар билан алоқа қилишнинг бироз бўлса-да қийинлаштириб КУЯДИ-Бинобарин, мамлакатимизда олиб борилаётган ташқи сиёсат унинг сиёсий географик мавқеини яқшилашга қаратилган.

Ҳозирги пайтда Ўзбекистон Республикаси жаҳон океанига фақат Қозоғистон ва Россия Фелерацияси орқали чиқиш имконига эга, ҳолос. Бу йўл ҳа анча олис ва қимматга тушади (йўл қанча кўп мамлакатлар қУАУДан утса, қийинчиликлар, бож қаракатлари қдм одатда шунга мувофиқ кўп бўлади). Ушбу тарихий ва анъанавий йўлни саҳлаб ҳолган ҳолда (қатто Болтиқбўйидаги порт шаҳарлар, масалан Литва республикасининг Клайпеда порти билан ҳам расмий келишувлар бор) яна бошқа, қисқароқ йўлларни Қидириш долзарб муаммо бўлиб қ°лмоқда.

Албатта, географик жиҳатдан бизга энг қисқа ва арзон дунё океанига чиқиш йўли Покистоннинг Карочи портидир. Бу қаҚДа ҳам Покистон рақбарияти билан махсус битмлар имзоланган. Бироқ мазкур йўл маълум масофада Афгонистон ҳудудИдан ўтиши керак, бу мамлмкатда ҳа ҳозирча тинч— тотувлик, сиёсий барқарорлик мавжуд эмас. Маълумки, қалқаро йўллар қисқа бўлиши билан бирга улар арзон ва, айни майтда, беқатар, беминнат ва бегараз булмоги зарурдир.

1996 йил май ойида Туркманистон ҳудудидан (Тажан — Серақс орқали) Эроннинг Машқад шахрига темир йўл қурилиши туфайли Осиё ва Европа мамлакатларига, жаҳон океанига чиқиш имконияти биз учун ҳам туғилди. Энди Машқад —Теқрон — Анқара орқали Истамбулга чиқиш мумкин.

Шу билан бирга, яна бошқа, бундан ҳам қулайроқ ва арзонроқ йўллар ақтарилмокда. Жумладан, Туркманистондан Туркманбоши бапдаргоқи (Красноводскдан) Каспий денгизи орқали Озарбойжондан ва Грўзия давлатларидан ўтиб, К°Ра денгиз бўйидаги Поти портига чиқиш мўлжалланмоқда. Шу мақсадда тур-па республикалар ўртасидаги расмий келишувлар    бор.    Ҳозирги    кунда    мамлакатимиз   ташаббуси    билан

Транскавказ коридоридан фойдаланиш Марказий Осиёнинг давлатлари, жумладан, Қозоғистон ва Киргизистон республикаларини ҳам Қизиқтирмоқда.

Лини пайтда К°Ра денгиз орқали Ўрта денгиз ва Атлантиқа океанига чиқиш мумкин ёки Дунай дарёсидан фойдаланиб, марказий Европа давлатлари билан алоқалар ўрнатилса бўлади. Ҳақиқатан ҳам худди шундай мақсадларни амалга ошириш кузланмокда.

Демак, Шимолий муз, Қинд ва Атлантиқа океанларига Ўзбекистон Республикасидан чиқишнинг турли имкониятлари туғилмокда. Шу билан бирга. Дунё океанининг энг катта қисми бўлган Тинч океанига чиқиш имкониятлари ҳам кенгайтирилмокда. Ҳозирча ушбу океанга Қозоғистон ва Россиянинг Сибир ўлкаси орқали чиқиш мумкин. Келажакда Қитой Қалқ республикасининг Шанқай порти билан Кашқар (Буюк Ипак йўлининг қайта тикланиши) орқали богланипт шароитлари ҳам назарда тутилмоқда.

Юқоридаги фикр ва мулоҳазалар ҳозирги замон геосиёсатининг яқҳол намуналаридир. Айни пайтда Ўзбекистон республикасининг Ўрта осиё минтақасидаги қондош ва қардош қушни мамлакатлар билан алоқаларини ўрганиш ҳам катта аҳамиятга эга,: Бу «яқин қориж» мамлакатлари Ўртасидаги анъанавий алоқаларни, шунингдек «узоқ қориж» давлатлари билан тикланаёттан муносабатларни тадқиқ ва таҳлил қилиш зарур.

Геосиёсат фақат география фанииинг вазифаси эмас. Бинобарин, бу соҳада географик фикралашнинг ўзи етарли булмайди. Шу мақсадда тадқиқотчи бевосита сиёсатшунослик (политология) фанидан боқабар булмоги лозим. Чунки бошқа оралиқ фан ёки йўналишлар каби геосиёсат Ҳам икки фан қиррасида, яъни география ва сиёсатшунослик чегарасида вужудга келган.

Геосиёсат билан бир қаторда регионал (минтақавий) ва ҲУДУДИЙ сиёсат тушунчалари қулланилади. Гарчи бу «сиёсатлар» шаклан бир қил бўлсада, амалиёт учун уларни фарқ қила олиш ва уз жойида, қар қандай чалкашликларга ўрин ҳолдирмаслик мақсадида аниқ ва равшанлик киритилиши талаб этилади. Геосиёсат—бу, энг аввало, давлатларнинг ташқи сиёсати. Уларнинг жаҳон ҳамжамиятида ўрин олган қушни (чегарадош) ва узоқ қориждаги мамлакатлар билан сиёсий —иқтисодий. ижимоий муносабатлари сифатида эьтироф этилиши маъқулроқдир. Худди шу маънода регионал сиёсат кўпроқ мамлакатнинг ичига, унинг маъмурий-Ҳудудий булимлар ижтимоий ва иқтисодий ривожланишига қаратилган бўлади.

Регионал ва ҲУДУДИЙ сиёсат тўғрисида ҳам тадқиқотчи аниқ фикрга эга булмоқи лозим. Албатта, регион (бу атама инглизча, аслида у француз тилндаги «рау» ёки район сўзидан олинган) ҳам ҳудуддир. Аммо, қар қандай Ҳудуд, масалан, кичик шаҳарча ёки қишлоқ туманларини ҳам регион даражасида қараш одатдан эмас. Регион ҳам район, бироқ анъанага кўра у анча катта райондир. Шу боис, Бука туманини маъмурий район ёки туман сифатида қуриш мумкин, аммо уни регион деб аташ нодурустдир.

Мавжуд чалкашликларга йўл қуимаслик мақсадида регионал сиёсатни минтақавий сиёсат, яъни анча катта ички қУАУМар билан боглиқ давлатнинг муиосабатини апглатувчи сиёсат шаклида қабул қилиш тукрироқдир Барча ва турли кўламдаги жойларга нисбатан ҳа «Ҳудудий сиёсат» тушунчаси ишлатилса катта қатолик булмайди. Шунингдек, давлатларнинг гсографик сиёсатида Ер юзидаги йирик минтақалар (масалан! Жанубий-Шаркий Осиё. Яқин ёки Узоқ Шарҳ Африка, Лотин Америкаси ва қ.к.) билан муносабати ҳам уларнинг регионал сиёсати сифатида баҳоланади.

Тадқиқотчи мамлакатнинг регионал (минтақавий) сиёсатини ўрганишда, энг аввало, ушбу давлатнинг йирик иқтисодий районлар ва вилоятларнинг ижтимоий — иқтисодий ривожланишига иисбатан мунасабати, чора-тадбирлари мажмуаси мазмунида карамоги лозим. Шу нуқтаи назардан бундай илмий изланишлар иқтисодий районлаштириш роя ва амалиёти чамбарчас боғлиқ. бўлади.

Регионал сиёсат—бу мазмуиан мураккаб таркибли мажмуавий сиёсатдир. Бинобарии. у мазкур ҳудудга доир иқтисодий, демографик, экологик, нарқ-наво, молия - кредит ва бошқа соҳаларга тегишли давлатнинг муносабатларини камраб олади. Аммо буларнинг ичида энг муҳими ва «узаги» иқтисодий масалалар ҳисобланади ва шунинг учун ҳам ушбу муаммоларни ўрганиш иқтисодий географик тадқиқотлар доирасига киради.

Мамлакатнинг регионал сиёсати пойтахт шаҳарларнинг иқтисодий ривожланишини тартибга солиш, аграр (кишлон хўжалиги) минтақаларда меҳнат ресурсларидан тўла ва самарали фойдаланиш асосида мазкур районларни фаоллаштириш, ривожланиши туқтаб қолган ток-кон, ёқилғи саноат районлари (депрессии районлар)тараққиётипи жонлаштириш ва бошқа масалаларнинг қал этилишини назарда тутади. Шунингдек, шаҳарлар ривожланиши ва урбанизация, табиий ресурслардан фойдаланиш ва экология каби муаммолар, ўсиш кутби ва марказларини яратиш, тармоқ ва ҳудудлар ичидан устувор аҳамиятга эга бўлганлариии аниқлашга уқшаш масалалар ҳам мамлакатнинг регионал сиёсати оркали қал этилиши керак.

Регионал сиёсат иқтисодий районлар сингари кўп босқичли бўлади. Чунончи, у мамлакат, йирик иқтисодий район ва қатто вилоятлар доирасида амалга оширилади. Бирок, турли ҳудудий даражада кузда тутилган мақсад ва вазифалар кўлами, аҳамияти бир қил эмас. Шу билан бирга минтақавий (регионал) сиёсат фақат маъмурий бирликлар ривожланишига қаратилган булмайди. Аксинча, унинг йирик табиий ва соф ҳолдаги географик ўлкаларга мўлжалланганлигини ҳам қуриш мумкин. Масалан, Фарғона ёки Зарафшон водийси, Қуйи Амударё минтақаси, гҳизилкум чўли ёки Ангрен-Олмалик кон саноати районларини ривожлантириш қаҳидаги мамлакатимизнинг тунан сиёсати шулар жумласидандир.

У ёки бу районнинг ривожланиш йўналиши ва даражасини аниқлаш учун, авваламбор, ана шу ҳудудларнинг мавжуд имкониятлари-ҳозирги ҳолати, табиий ресурслари, ер —сув, минерал хом-ашё ва меҳнат ресурслари, транспорт ва бошқа инфраструктура тармоқлари, географик ўрни ва экологик вазияти атрофлича ўрганилиб, ҳолисона баҳоланиши керак. Шу асосда устувор аҳамиятга эга бўлган тармоқ, маъмурий район ва шаҳарлар белгиланади. Демак, ривожланиш даражаси бозор иқтисодиёти муносабатларига ўтиш даврида фақат заруриятдан эмас, кўпроқ имкониятдан келиб чикали. Шу боис, ҳудудлар ҳам иагаригидек, юқоридан кутмасдан, бокимандалик кайфиятларидан воз кечиб узлари ташаббускор ва тадбиркор бўлишлари, янги теқнология ва қорижий сармоядорларни жалб қилиш учун саъй - қаракат қилишлари зарур. Бошқача қилиб айтганда, ҳудудлар орасида ҳам эркин ва соклом ракобаг бўлиши ҳозирги даврда мукаррардир.

Шу жиҳатдан мамлакатимизнинг турли ҳудудларида барпо этилаетган қўшма корхоналар географиясини ўрганиш ниҳоятда долзарбдир. Бу ерда, аиникса. минтақа ёки вилоят иқтисодий ривожланишини, хўжаликнинг тармоқ ва ҳудудий таркибига кескин ўзгариш киритувчи йирик корхоналарни тадқиқ қилиш муҳимрок. Масалан, Фарғона водийсидаги Лсака шахрида бунёд этилган «УзДЭУ» автокорхонаси ёки Буқоро вилоятида кўрилган К/>ровулбозор нефтни кайта ишлаш заводи кабилар Қизиқарли диплом ва номзодлик илмий ишларининг мавзуси бўлиши аниқ-Шунингдек, мамлакатимизнинг йўл мустақиллигини таьминловчи янги кўрилишлар (Учкудук - Оултонувайс — Нукус, Рузор - Бойсун - Ьҳумкургон темир йўллари. Ангрен-Наманган автомобил йўли) ҳам иқтисодий ва социал географик нуктпи назардан ўрганилиши керак.

Кичик на 5?рта тадбиркорлик, қўшма корхоналар географиясини таҳлил қилишда арзоп ва сифатли, қаридоргнр қалқ истеъмол молларини. импорт товарларнинг ўрнини коплайдиган, ички бозорни тўлдирадиган ва туйингирадиган ракобатбардош мақсулотларни яратишга жиддий лгибор бериш лозим. Айни пайтда маҳаллий хом-ашё ва минерал ресурсларни замонавий теқнологияни жорий қилиш асосида тайёр маҳсулот даражасигача бўлган ишлаб чиқариш жараёнининг узлуксизлигини таъминлаш. четга мумкин кадар хом ашёнинг чиқарилишини (экспортни) камайтириш ҳам сиёсий ва иқтисодий аҳамиятга молик муаммолардир.

Биз юқорида ва ушбу бобнинг аввалги бандларида асосан тармоқ йўналишидаги географик тадқиқотларга эътибор қаратдик. Шу билан бирга иқтисодий па социал географияда анъанавий бўлган районлар ва мамлакатларни ўрганиш ҳам асло уз аҳамиятини йўқотгани йўқ. Бинобарин, иқтисодий гоографик ўлкашунослик ва мамлакатшунослик тадкиҳот ишларини ҳам олиб бориш зарур.

Алоҳида мамлакатнинг иқтисодий географик таърифи унинг геогарфик ўрни ва сиёсий географик мавқеи, табиий шароити ва қазилма бойликлари, аҳолией ва меҳнат ресурсларига ба>;о беришни уз |$амровига олади. Аммо, унутмаслик лозим — бу таъриф, авваламбор, иқтисодий географик таърифдир. Шунинг учун барча ўрганишлар ана шу бош мақсадга царачилиши талаб этилади, яъни турли омилларга иқтисодий ва ҳудудий жиҳатдан каралади Худди шундай методик ёндашув икгисодий район ва вилоятларни ўрганишда )ҳам кул келади.

Мамлакат ва районларнинг иқтисодий географик таьрифида хўжалик, унинг чармоклар ва ҳудудий таркибини, тармоқлараро ва ҳудудий ишлаб чиқариш мажмуаларининг шаклланиш ва ривожланиш муаммоларини таҳлил ва тадқиқ қилиш марказий ўринда туради. Бундай тадқиқотлардан аниқ қулоса. таклиф ва тавсиялар чиқарилса, ишнинг амалийлиги янада ошади.

Шуни таъкидлаш жоизки, география комплекс ва комплекслар (мажмуалар) тўғрисидаги фандир. Биринчи ҳолда ушбу фаннинг мураккаб таркиби, ички тузилиши назарда тутилса, иккинчисида ҳа тадқиқот обьектининг мураккаблиги тушунилади. Бундан иқтисодий географиянинг муҳим тамойили, яъни комплекс ёндангув зарурияти келиб чикади.

География фани, шу жумладап, иқтисодий ва социал география алоҳида-алоҳида элементларни тақ/\ил ва ташқис қилиш билан чегараланиб колмайди. Бу эломентлар ўртасидаги алоқадорлик, уларнинг ҳудудий мажмуа шаклидаги бирикмаларини ўрганиш ҳам талаб этилади, анализ синтез билан муштарак уйкунлашуви лозим.

Шу ўринда фаннинг объекта -ҳудудий комплекс (мажмуа) билан унга комплекс ёндашувни аниқ фарқ кила олиш зарур. Биринчи ҳолда

«комплекс» — гапнинг эгаси (нима?) шаклида келади. уни ўзбек тилида «мажмуа» сўзи билан алмаштириш мумкин. Бирок, комплекс ёндашув (кандай?) мажмуали ёндашув булмаса "керак — бу ерда комплекс от эмас, балки сифатдир. Фикримизча, бу атамани айнан «комплекс» кўринишида кондириш мумкин. Чунки у рус ёки бошқа бир қорижий миллат тилигагина тегишли булмай, ҳозирги кунда қалқаро мазмунга эга.

Шу билан бирга, комплекс ёки мажмуа хўжалик тузилмаси шаклида турли ҲУДУДИЙ бирликларда айнан бир қил қамровга эга эмас. Масалан, хўжаликнинг туман доирасидаги комплекслиги вилоят хўжалигининг турли —туманлиги юқорига кутарилган сари мураккаблашиб ва такомиллашиб борар экан. Бинобарин, иқтисодиётни комплекс (мажмуа) шаклида ривожлантирйш ҳамма вақт географик жиҳатдан аниқ мазмунга эга бўлиши керак.

